
ШАВКАТ МИРЗИЁЕВ:
БУНДАЙ ХАТАРЛИ ОФАТГА АСЛО БЕПАРВО 

ҚАРАБ БЎЛМАЙДИ

ПАНДЕМИЯДАН КУЧЛИ БЎЛИБ ЧИҚИШНИНГ 
БИРДАН-БИР ЙЎЛИ — КИЧИК БИЗНЕС ВА 

ТАДБИРКОРЛИККА ҚУЛАЙ МУҲИТ ЯРАТИШ

САМАРҚАНД ДАВЛАТ 
УНИВЕРСИТЕТИ — МИРЗО УЛУFБЕК  
МАДРАСАИ ОЛИЯСИНИНГ ВОРИСИ

Одил судловни таъминлашга 
барчамиз масъулмиз

Ўзбекистон Республикаси Президенти Шавкат Мирзиёев 8 июль куни ўтказилган 
видеоселектор йиғилиши аввалида коронавирус инфекциясига қарши кураш доирасида 

мамлакатимизда амалга оширилаётган ишларга алоҳида тўхталди. Давлатимиз раҳбари, 
жумладан, шундай деди:

Ўзбекистон Республикаси Президенти Шавкат Мирзиёев раислигида 8 июль куни 
ўтказилган видеоселектор йиғилишида ҳудудларда тадбиркорликни ривожлантириш ва 

бюджет тушумларини сўзсиз таъминлаш чора-тадбирлари муҳокама қилинди.

Бундан кўпчилик хулоса қилдики, мамлакати-
мизда инсон ҳуқуқларини ҳимоя қилиш, одил суд-
ловни таъминлаш ва коррупцияга қарши курашиш 
шахсан давлат бошлиғининг назоратидадир. Бу 
мавсумий тадбир эмас, балки давлат сиёсатининг 
устувор йўналишидир.

Президентимиз таъкидладики, парламент палатала-
ри раҳбарлари, депутатлар ва сенаторлар иштирокида 
жойларда халқ билан ўтказилган очиқ мулоқотлар чо-
ғида инсон ҳуқуқларининг бузилиши, бу соҳага масъул 
ходимлар томонидан адолатсизликларга йўл қўйилаёт-
гани очиқ-ойдин айтилмоқда. Шу боис, бундан буён 
депутат ва сенаторлар ўзлари сайланган ҳудудларда 
судьялар корпуси, сектор раҳбарлари ва жамоатчилик-
ни жалб қилган ҳолда, одил судловга кўмаклашиш ва 
коррупцияга қарши курашиш бўйича мунтазам равиш-
да мулоқотлар ўтказиб борилиши мақсадга мувофиқ 
деб топилди. Демакки, одил судловни таъминлашга 
ҳамма бирдек масъул. 

Президентимиз раислигида 
одил судловни таъминлаш ва 
коррупцияга қарши курашиш 
борасидаги вазифалар 
муҳокамасига бағишланган 
30 июнь кунги видеоселектор 
йиғилишида инсон ҳуқуқларини 
ҳимоя қилишга масъул бўлган 
айрим идора ва вазирликлар 
фаолиятида йўл қўйилаётган 
камчиликлар қаттиқ танқид 
қилинди.

Абдуманноб РАҲИМОВ,
юридик фанлар номзоди

Давоми 5-бетдаДавоми 2-бетда

Давоми 3-бетда

Халқ депутатлари Самарқанд 
вилояти кенгашининг 2020 йил  
26 июнь куни ўтказилган VI чақириқ 
10-сессияси Самарқанд давлат 
университетининг  
600 йиллик юбилейини 2020 йил  
21 сентябрь куни нишонлаш ҳақида 
қарор қабул қилди.
Шу муносабат билан мухбиримиз 
Самарқанд давлат университети 
ректори, сенатор  
Рустам ХОЛМУРОДОВ билан 
суҳбатда бўлди.

Пандемиядан кучли бўлиб чиқиш-
нинг бирдан-бир йўли — кичик бизнес 
ва тадбиркорликка қулай муҳит яра-
тиш, деди давлатимиз раҳбари.

Мураккаб шароитга қарамай, ушбу 
соҳани ҳар томонлама қўллаб-қув-
ватлаш бўйича зарур чоралар кўрил-
моқда, лекин баъзи ҳудудларда бу 
борадаги ишлар қониқарли эмаслиги 
таъкидланди.

Карантин талабларининг юмшатили-
ши натижасида корхоналар фаолияти 
тикланди. Бироқ 69 мингта тадбиркор-
нинг фаолиятини жонлантириш керак-
лиги, жойлардаги раҳбарлар 9 ой якуни 
бўйича уларнинг камида 70 фоизини, 
йил якунига қадар тўлиқ қувват билан 
ишлашига масъул ва жавобгарлиги 
белгиланди.

Мамлакат миқёсидаги республика 
даражасидаги мутасаддиларга ҳудуд-
ларга бориб тушуми камайган корхона-
лар билан тизимли ишни йўлга қўйиш 
вазифаси юклатилди.

Йиғилишда таъкидланганидек, тад-
биркорлар карантин қоидаларига амал 
қилишда санитария ва ёнғин хавфсиз-
лиги идоралари томонидан тушунар-
сиз ва бир-бирига зид талабларга дуч 
келмоқда. Шу боис, тадбиркорларнинг 
мурожаатлари ва таклифлари асосида 
жорий тартибларни қайта кўриб чиқиб, 
оммавий ахборот воситалари ва ижти-
моий тармоқларда тушунарли шаклда 
аҳолига етказиш топшириғи берилди.

Ўтган йилда рўйхатдан ўтган тад-

— Барчамиз гувоҳи бўлиб турибмиз, 
афсуски, бутун дунёда коронавирус пан-
демияси давом этмоқда. Қатор мамлакат-
ларда касалликнинг иккинчи тўлқини бош-
ланаётгани барчамизда жиддий хавотир 
уйғотмоқда.

Бугунги ҳолат шуни кўрсатмоқдаки, 
ушбу инфекцияга қарши курашда қандай-
дир “сеҳрли рецептлар” ҳали йўқ.

Жаҳон ҳамжамияти, дунёдаги энг йи-
рик илмий марказлар, энг кучли олимлар 
бу офатга даво топиш учун қаттиқ излан-
моқда. Ва бундай тадқиқотлар тез орада 
ўзининг ижобий натижасини беради, деб 
умид қиламиз.

Тиббиёт ва санитария-эпидемиология 
ходимларининг касб малакаси ва жасо-
рати, ҳуқуқ-тартибот идоралари ходимла-
рининг фидойилиги, шунингдек, карантин 
давридаги қатъий интизом мамлакатимиз-
да эпидемиологик вазиятни нисбатан бар-
қарор сақлаш имконини бермоқда.

Лекин бу хотиржамликка берилиш, 
масалага енгил-елпи қараш учун асос 
бўлмаслиги керак. Чунки июль ойининг 

 биринчи ҳафтасида беморлар сони 2 минг  
167 нафарга кўпайган. Шундан 1 минг  
267 та (58%) ҳолат аҳоли орасида аниқ-
ланган.

Бу карантин давридаги энг юқори кўр-
саткичдир. Афсуски, беморлар орасида 
ўлим сони ҳам ортиб бормоқда. Бу барча-
мизни жиддий ташвишга солиши шарт.

Биз мамлакатимизда коронавирус 
аниқланган кундан бошлаб қайта-қайта 
таъкидлаб келмоқдамиз: бу жуда мурак-
каб синов ва оғир кураш бўлади.

Бу курашда кўп нарса ўзимизга, ақл би-
лан ҳаракатимизга, сабр-тоқатимизга те-
мир интизом билан, қатъият ва жипсликда 
иш кўришимизга боғлиқ.

Лекин, минг афсуски, аҳоли ўртасида 
кўпчилик мана шу талабларга тўла амал 
қилмаяпти.

Айниқса, тиббий ниқоб тақмаслик ёки 
уни номига тақиш, санитария-гигиена қои-
даларини бузиш, ўзаро қўл бериб кўри-
шиш, ижтимоий масофани сақламаслик, 
заруратсиз оилавий тадбирларни ўтказиш 
ҳолатлари кун сайин кўпаймоқда.

Жойларда “яшил”, “сариқ” ва “қизил” 
ҳудуд тамойили тўлиқ ишламаяпти.

Биз бу борада аҳволни ўзгартириш 
учун, аввало, жамоатчилик назоратини ку-
чайтиришимиз керак.

Юзага келган вазиятни ҳисобга олиб, 
Республика комиссияси вилоят, шаҳар, 
туманлар ҳокимлари ҳамда сектор раҳбар-
лари билан бирга пандемияни жиловлаш 
бўйича барча чораларни кўриши шарт.

Тегишли раҳбарлар ўзига бириктирил-
ган ҳар бир вилоят кесимида аҳолининг 
белгиланган чекловларга қатъий амал 
қилиши ва карантин талаблари бажарили-
ши устидан, жойига чиққан ҳолда, назорат 
ўрнатсин.

Албатта, биз қўшни давлатларда маъ-
лум сабабларга кўра қолиб кетган Ўзбе-
кистон фуқароларини мамлакатимизга 
қайтариш бўйича ҳам тегишли чора-тад-
бирларни кўрамиз.

Бироқ юртдошларимизга мурожаат 
қилиб, яна бир бор таъкидламоқчиман: 
бутун дунёда минг-минглаб одамларнинг 
ўлимига сабаб бўлаётган бундай хатарли 

офатга асло бепарво ва енгил қараб бўл-
майди.

Касалликнинг бирор-бир кичик белги-
сини ўзингизда сездингизми, дарҳол ши-
фокорга мурожаат қилинг.

Ўзингизча уйда даволанманг. Бу оғир 
оқибатларга олиб келиши ва ниҳоят, ўлим 
билан тугаши мумкин.

Ўзингизга ва оила аъзоларингизга нис-
батан бепарво ва бефарқ бўлманг!

Халқимиз, оиламиз ва фарзандлари-
миз саломатлиги ва ҳаёти биз учун энг 
улуғ бойлик экан, бу ўта муҳим масалада 
бефарқ бўлиб, карантин талабларини бу-
зишга ҳеч кимнинг ҳаққи йўқ.

Буни ҳеч ким, аввало, барча раҳбар 
ва мутасаддилар ҳеч қачон унутмаслиги 
шарт.

Бугунги мураккаб вазиятда барчамиз 
“Ўз соғлиғингни, ўз болангни, ўз оиланг-
ни ўзинг асра!” деган шиорга амал қилиб 
яшашимиз шарт.

Айни вақтда ҳаётимизни нормал изга 
солиш, иқтисодиётимизни тиклаш учун 
пандемия шароитида яшаш ва меҳнат 
қилишга ўрганишимиз, барча эҳтиёт чора-
ларини кўрган ҳолда, бу борада бошлаган 
ишларимизни темир интизом билан да-
вом эттиришимиз керак.

ЎзА

биркорларнинг, яъни янги бизнес субъ-
ектларининг 23 мингтаси ёки 24 фоизи 
бугунги кунда фаолият кўрсатмаяпти. 
Масъул раҳбарлар улар билан мулоқот 
қилиши, тез фурсатларда уларни ишга 
тушириш чоралари кўрилиши белги-
ланди.

Бунда тадбиркорга кўпроқ шароит 
яратиб бериш, жумладан, электр, газ, 
сув таъминоти, йўл, кредит билан боғ-
лиқ масалаларни ечиб бериш лозимли-
ги қайд этилди.

Фаолият бошлаётган кичик бизнес-
ни қўллаб-қувватлашнинг мутлақо янги 
тизимини ишлаб чиқиш топшириғи 
берилди. Бунда тадбиркорни махсус 
курсларда ўқитиш, субъектни рўйхат-
дан ўтказиш, асбоб-ускуна сотиб олиш 
харажатларининг бир қисмига грант 
ажратиш назарда тутилади. Ушбу ти-
зимнинг вертикал ижросини таъмин-
лаш учун ҳозирда фақат республика 
даражасида фаолият юритаётган Ки-
чик бизнес ва тадбиркорликни ривож-
лантириш агентлиги ишини тумангача 
тушириш лозимлиги қайд этилди.

Хизмат кўрсатишни ривожлантириш 
учун энг қулай, кўп ва юқори даромад-
ли иш жойлари ташкил этиш мумкин 
бўлган 31 та ўрта шаҳарларда инфра-
тузилмани яхшилаш, ер ресурслари ва 
бино-иншоотлардан тўғри фойдала-
ниш, режалаштириш, бошқарув ва жа-
моат транспортини тўғри ташкил этиш 
аҳоли даромади ўсишига кескин туртки 
беради.

Ушбу шаҳарларни хизмат кўрсатиш 
марказларига айлантириш, бунинг учун 
шаҳар раҳбарларига тизим яратиш ва 
аниқ чора-тадбирлар дастурини ишлаб 
чиқиш топшириғи берилди.

Кейинги йилларда солиқ тизимини 
ислоҳ қилиш бўйича аниқ чоралар кў-
рилиши натижасида бизнес ихтиёрида 
2019 йилда 12 триллион сўм қолди, 
2020 йилда яна 11 триллион сўм маб-
лағ қолиши кутилмоқда. Энди янги ва-
зифа, яъни “Солиқ идораси — тадбир-
корга кўмакчи” тизимини йўлга қўйиш 
топшириғи берилди.

Шунингдек, 1 июлдан бошлаб илк 
маротаба тадбиркорларга қўшимча 
қиймат солиғининг бир қисмини қай-
тариш механизми амалга киритилди. 
Ушбу янгилик орқали жорий йилнинг 
биргина учинчи чорагида тадбиркор-
ларга 700 миллиард сўмни айланма 
маблағ сифатида ўзида қолдириш им-
конияти яратилмоқда.

Шу муносабат билан, мутасадди-
ларга ушбу янги тизим имкониятларини 
тадбиркорлар эътиборига етказиш ва 
ижросини барча ҳудудларда самарали 
ташкил этиш вазифаси юклатилди.

Президент жойларда ҳалигача тад-
биркорларга ер ва бино-иншоотлар аж-
ратишда кўплаб тўсиқлар мавжудлиги-
ни кўрсатиб ўтди. Буларни очиқ савдога, 
электрон аукционга чиқариш жараёнла-
рини жонлантириш вазифаси қўйилди.

Соҳадаги ўзгаришларни одамлар се-
зиши керак, телевидение ва ижтимоий 

тармоқларда буни кенг ёритиб бориш 
зарур, деди Шавкат Мирзиёев.

Яна бир муҳим масала — бюджет да-
ромадлари ижросини таъминлаш. Дав-
латимиз раҳбари бу борада кўрилаёт-
ган чораларнинг самарасини ошириш 
юзасидан қатор топшириқлар берди.

Йиғилишда, шунингдек, камбағал-
ликни камайтириш бўйича олиб бори-
лаётган ишларга ҳам тўхтаб ўтилди. 
Давлатимиз раҳбари камида 257 минг 
нафар муҳтож оилалар вакилларини 
ишга жойлаштириш, 37 мингта хона-
донга оилавий тадбиркорлик дастур-
лари доирасида кредитлар ажратиш 
зарурлигини қайд этди.

Эҳтиёжманд аҳолини ишга жойлаш-
тириш кўрсаткичи энг паст секторлар 
таъкидланар экан, уларнинг раҳбарла-
рига жазо чоралари кўрилди.

Жумладан, Фарғона тумани ҳокими 
Носиров, Яккабоғ тумани прокурори 
Мустафаев, Ғузор ва Чортоқ туман-
лари ички ишлар бошқармалари бош-
лиқлари Раҳмонов ва Абдурайимов, 
Муборак тумани ва Қўқон шаҳар солиқ 
инспекциялари бошлиқлари Темиров 
ва Турдиқуловларни эгаллаб турган ла-
возимларидан озод этиш бўйича топ-
шириқлар берилди.

Шўрчи тумани ҳокими Худайберга-
нов, Каттақўрғон, Косон ва Пайариқ 
туманлари ички ишлар бошқармалари 
бошлиқлари Отамуродов, Отақулов ва 
Шермуҳамедов, Нарпай, Ғаллаорол 
туманлари ва Гулистон шаҳар солиқ 
инспекциялари бошлиқлари Деҳқонов, 
Мамаев ва Ражабовларга охирги огоҳ-
лантириш сифатида “ҳайфсан” эълон 
қилиниши белгиланди.

ЎзА

аҳоли фаровонлигини 
яхшилашга хизмат қиляпти

2016 йилнинг кузида Ўзбекистон Республикаси 
Президенти сайлови арафасида давлатимиз 
раҳбари Шавкат Мирзиёев Арнасойда бўлиб, туман 
фаоллари билан учрашди.  Самимий ва ошкора руҳда 
ўтган ўша тадбирда туман салоҳияти баландлиги, 
фойдаланилишини кутаётган ресурслари кўплиги 
ҳақида сўз борди. Ана шу имкониятлар ақл ва режа 
билан ишга солинса, ҳудуд иқтисодиёти ҳам, ташқи 
қиёфаси ҳам, алал-оқибат, одамлар турмуш тарзи ҳам 
тубдан ўзгариб кетиши ҳақида фикрлар билдирилди. 

Тадқиқот ва таҳлил

Ислоҳот

Долзарб мавзу

Иқтисодиёт 
истиқболи ижобий 

баҳоланди

Ҳар бир иш, 
ҳар бир лойиҳа

Иқтисодий ўсишга эришмасдан туриб, аҳолининг 
ҳаёт даражасини юксалтириб бўлмайди. Айниқса, 
коронавирус пандемияси сабабли юзага келган 
карантин даврида иқтисодий ўсишни таъминлаш ва 
қашшоқликни камайтиришда бизнес муҳитининг 
ривожланиши катта аҳамиятга эга.

Ўзбекистон Республикаси 
 Президенти Администрацияси ҳу-
зуридаги Иқтисодий тадқиқотлар 
ва ислоҳотлар маркази мамлакати-
миздаги ишбилармонлик иқлимини 
баҳолаш учун 998 та корхона ўр-
тасида сўровнома ўтказди. Сўров-

номада республикамизнинг барча 
ҳудудидан корхоналар қатнашди. 
Баҳолаш Германиянинг ИФО инс-
титути томонидан ишлаб чиқилган 
“Бизнес иқлими индекси” методоло-
гияси асосида амалга оширилган.

Давоми 2-бетда

Комиссия қарорига кўра, 10 июлдан 1 августгача Ўзбекистонда автомобиль ҳаракати чекланади, 
вилоятлараро автотранспорт қатновлари, буюм бозорлари ва буюмлар савдоси билан 

шуғулланувчи йирик дўконлар фаолияти тўхтатилади, оилавий тўй ҳамда томоша, маданий-
кўнгилочар ва бошқа оммавий тадбирларни ўтказиш тақиқланди.

очиқлик, ошкоралик ва холис ахборот тарқатишда янги давр

Бошланиши 1-бетда

Матбуот анжумани

Қишлоқ хўжалиги

Долзарб мавзу

Бошланиши 1-бетда

Давлатимиз раҳбари йиғи-
лишда адвокатура институ-
тига тўхталар экан, уни одил 
судловнинг ажралмас қисми, 
деб эътироф этди. Ўзбекис-
тонда бугун 4 минг атрофида 
адвокат фаолият кўрсатаётга-
ни ва 8,5 минг аҳолига ўртача 
бир мутахассис тўғри кели-
ши, қолаверса, шуларнинг 43 
фоизи Тошкент шаҳрида фао-
лият юритиши соҳада амалга 
оширилиши зарур бўлган кўп 
ишлар борлигидан далолат 
беради.

Шу боис, адвокатлик фао-
лиятини бошлаши учун ёш 
мутахассислардан талаб 
этиладиган 2 йил юридик 
стаж мавжуд бўлиши ҳақида-
ги қоида бекор қилиниб, ун-
дан кўра, талабалик даврдан 
адвокат ёрдамчиси сифати-
да амалиёт ўташ тартибини 
жорий қилиш таклифи илга-
ри сурилди. Соҳанинг илмий 
салоҳиятини мустаҳкамлаш 
мақсадида юридик йўналиш-
даги олий ўқув юртларида 
“адвокатлик фаолияти” мута-
хассислиги бўйича магистр-
лар тайёрлаш амалиёти 
жорий этиладиган бўлди. Бу 
чора-тадбирлар адвокатура 
институтининг ривожлани-
шида ижобий самарасини 
бериши шубҳасиз.

Одил судловни таъмин-
лашда бевосита иштирок эта-
диган соҳалардан яна бири 
тергов органларидир. Кўпчи-
лик яхши билади, агар тергов-
чи жиноят ишида шахс (айб-
ланувчи)га нисбатан асосли 
айблов қўйса, кейинчалик бу 
иш судларда кўрилаётганда 
турли расмиятчиликлар ва 
оворагарчиликлар келиб чи-
қишининг олдини олишга хиз-
мат қилади. Агар бунинг акси 
бўлса, бу ҳолат одил судловга 
жиддий таъсир этади.

Қувонарли жиҳати, жорий 
йилнинг ўтган 5 ойи давоми-
да тергов органлари  асоссиз 

айб қўйган 323 нафар фу-
қаро судлар томонидан оқ-
ланган, 1 минг 854 нафар 
шахсга нисбатан қўйилган 
айбловлар асоссиз деб то-
пилган. Ўтган 2019 йилда 236 
нафар оқланган шахсга дав-
лат ҳисобидан 6,7 миллиард 
сўмлик моддий ва маънавий 
зарар ундириб берилган. Ал-
батта, бу судлар томонидан 
адолатни тиклаш йўлида 
амалга оширилаётган муҳим 
ишлардир. Бироқ тергов ор-
ганлари томонидан йўл қў-
йилган хатоликлар учун на-
фақат фуқаро, балки давлат 
бюджетига ҳам сезиларли 
зарар етказилган-ку. Бунинг 
ҳисобини ким юритади?

Шунинг учун келгусида  
судья лик лавозимини эгаллаш 
учун муайян иш стажига эга бў-
лиш, Судьялар олий мактабини 
ўқиб тугатиш каби талаблар 
қўйиш орқали танлов кучайти-
рилганининг ижобий томонла-
ри эътиборга олиниб, терговчи-
ликка номзодларга ҳам шунга 
ўхшаш талаблар қўйилиши так-
лиф этилди. Бу ишларни сама-
рали амалга ошириш учун бир 
қатор мутасадди идораларга 
топшириқлар берилиб, қисқа 
муддатларда Тергов институ-
тини ташкил этиш, терговчилик 
касбини эгаллашга мутлақо 
янги талабларни ишлаб чиқиш, 
соҳага илғор тажриба ва халқа-
ро стандартларни жорий этиш 
бўйича вазифалар қўйилди.

Хулоса қилиб айтиш мум-
кинки, мамлакатимизда одил 
судловни таъминлаш учун 
биргина суд ҳокимиятининг 
фаолияти етарли бўлмайди. 
Қолаверса, одамларимизнинг 
адолатга бўлган ишончини 
мустаҳкамлаш, шунингдек, 
“Суд биносига келган ҳар бир 
инсон Ўзбекистонда адолат 
борлигига ишониб чиқиб ке-
тиши керак”, деган талабни 
бажариш мамлакатимизнинг 
бутун суд-ҳуқуқ тизимига бир-
дек тааллуқлидир.

Одил судловни 
таъминлашга 

барчамиз 
масъулмиз

Ер ресурсларидан самарали фойдаланиш — 
бугуннинг муҳим талаби

Коронавирус инфекцияси дунё бўйлаб 
тарқалишда давом этмоқда. АҚШнинг Жон 
Ҳопкинс университети маълумотларига 
кўра, айни пайтда ер юзи аҳолисининг қа-
рийб 12 миллиони мазкур касаликка чалин-
ган. Шундан олти миллионга яқини соғайган 
бўлса, 543 мингдан ортиқ ўлим ҳолати қайд 
этилган. 

Анжуманда сўзга чиққан соғлиқни сақ-
лаш вазири ўринбосари Эльмира Босит-
хонова, Соғлиқни сақлаш вазирлиги ҳузу-
ридаги коронавирусга қарши кураш штаби 
аъзоси, профессор Ҳабибулла Оқилов, 
тиббиёт фанлари доктори Анвар Алимов, 

Ўзбекистон Республикаси 
Президенти 
Администрацияси 
ҳузуридаги Ахборот 
ва оммавий 
коммуникациялар 
агентлигида 
мамлакатимизга 
коронавируснинг кириб 
келиши ва тарқалишининг 
олдини олиш юзасидан 
чора-тадбирлар 
дастурини тайёрлаш 
бўйича Республика махсус 
комиссиясининг ахбороти 
юзасидан матбуот 
анжумани бўлиб ўтди.

ИИВ матбуот хизмати раҳбари Шоҳруҳ 
Ғиёсов ва бошқалар юртимизда эпидемио-
логик вазият кескинлашгани сабабли Рес-
публика махсус комиссияси қарорига кўра, 
жорий йил 10 июлдан 1 августга қадар рес-
публика бўйича карантин чоралари кучай-
тирилиши билан боғлиқ вазият юзасидан 
маълумот берди.

Таъкидланганидек, карантин чоралари-
нинг кучайтирилишига асосий сабаб сўнгги 
кунларда коронавирус инфекцияси билан 
касалланганлар сони кескин ошганидир. 
Бу борада қўшни республикаларда ҳам 
аҳвол жиддий тус олмоқда. 8 июль соат 

17:30 ҳолатига кўра, Ўзбекистонда коро-
навирусдан зарарланиш билан боғлиқ ҳо-
латлар сони 10 892 тага етди. Шу вақтгача 
беморларнинг 6890 нафари касалликдан 
тузалди.

Карантин даврида 3 мингдан ортиқ ҳоми-
ладор аёл карантинга олинди ва уларнинг 
208 нафарида коронавирус аниқланди. Бу-
гунги кунгача карантинга олинган 18 ёшгача 
бўлган 45 мингдан ортиқ бола орасидан 328 
нафарида коронавирус инфекцияси борлиги 
маълум бўлди. 

Қайд этилганидек, юртимизда жорий йил-
нинг 15 мартида биринчи бемор аниқланди 
ва 16 мартдан кескин карантин чоралари 
эълон қилинганди. Шу вақт ичида комиссия 
томонидан мамлакатимизга коронавируснинг 
кириб келиши ва тарқалиши олдини олиш 
юзасидан зарур чора-тадбирлар ишлаб чиқи-
либ, амалга оширилмоқда. Халқаро тажриба 
изчил ўрганилиб, керакли миқдорда дори-
дармон, даволаниш ўринлари, карантинда 
сақлаш жойлари тайёрланди. Жойларда ка-
рантин шаҳарчалари қурилди. Юртимизда 
мазкур касалликни олдини олишга қаратил-
ган чора-тадбирлар Жаҳон соғлиқни сақлаш 
ташкилоти томонидан алоҳида эътироф эти-
либ келинмоқда.

Айни пайтгача хориждаги ватандошла-
римизни чартер рейслар орқали юртимизга 
олиб келиш ишлари давом эттирилмоқда. 
Мазкур касаллик, асосан, чет элдан қайт-
ган, карантинга олинган фуқаролар ичида 
аниқланмоқда. Лекин карантин талаблари 
юмшатилгани муносабати билан аҳоли ора-
сида ҳам бепарволик, карантин талабларига 
риоя қилмаслик оқибатида касалланганлар 
сони ортди. 

Комиссия қарорига кўра, 10 июлдан 1 
августгача Ўзбекистонда автомобиль ҳара-
кати чекланади, вилоятлараро автотранс-
порт қатновлари, буюм бозорлари ва буюм-
лар савдоси билан шуғулланувчи йирик 

 дўконлар фаолияти тўхтатилади, оилавий 
тўй ҳамда томоша, маданий-кўнгилочар ва 
бошқа оммавий тадбирларни ўтказиш та-
қиқланди.

Шунингдек, давлат органлари ва таш-
килотларининг асосий иш фаолиятига 
таъсир этмаган ҳолда қонунчиликда бел-
гиланган тартибда меҳнат таътилига чиқа-
рилади, қолган қисмининг меҳнат фаолия-
ти максимал даражада масофадан туриб 
(онлайн ёки дистанцион тарзда) ташкил 
этилади, турли даражадаги йиғилишлар 
ўтказиш тақиқланади, зарур ҳолларда 
йиғилишларни видеоконференцалоқа ре-
жимида ўтказиш белгиланади. 65 ёшдан 
ошган шахсларнинг жамоат жойларида, 
шунингдек, аҳолининг кўчаларда ва май-
донларда уч кишидан ортиқ бўлиб ҳара-
катланиши чекланди.

Махсус комиссия халқаро авиақатновлар 
ва юк ташувлар билан боғлиқ янги тартиблар-
ни белгилади. Унга кўра, халқаро авиақатнов-
лар хорижий давлатлардаги эпидемиологик 
вазиятни таҳлил қилган ҳолда икки баравар 
қисқартирилади. Халқаро юк ташувларни 
амалга оширадиган автотранспорт восита-
лари ҳайдовчилари мажбурий тартибда коро-
навирус инфекциясини аниқлаш бўйича тест 
топширади.

Ўзбекистонда 10 июлдан бошлаб жорий 
этиладиган кучайтирилган карантин даври-
да Тошкент вилоятида истиқомат қилувчи, 
бироқ Тошкент шаҳрида меҳнат қилувчи иш-
чи-ходимларнинг пойтахтга кириб-чиқишига 
ҳам рухсат берилмайди.

Шуни алоҳида қайд этиш керакки, 
кўрилаётган барча чора-тадбирлар, 
аввало, мазкур касалликни тезроқ бар-
тараф этиш, аҳоли саломатлигини ас-
рашга қаратилган. 

Тадбирда журналистларнинг мавзу юза-
сидан берилган саволларига мутасаддилар-
дан атрофлича жавоб олинди.

Лутфулла СУВОНОВ,
“Янги Ўзбекистон” мухбири

талаблари кучайтирилди

Тадқиқот ва таҳлил

Корхоналарни ўрганиш икки йў-
налишда ўтказилди: биринчиси, иш-
билармонликнинг ҳозирги ҳолатини 
сифатли баҳолаш ва иккинчиси, тад-
биркорларнинг кейинги икки-уч ой 
ичида ўз бизнесини ривожлантириш 
истиқболларига бўлган ишонч ва умид 
даражасини аниқлаш.

Натижада 
тадбиркорликнинг 
жорий ҳолати билан 
боғлиқ ишбилармонлик 
кайфияти ўртача 
даражада ижобий экани 
аниқланди. Кейинги 
икки-уч ой ичида 
бизнеснинг ривожланиш 
истиқболлари 
кўрсаткичи 74 пунктни 
ташкил этди (ўтган 
ойга нисбатан 44 
пункт кўпайган), яъни 
тадбиркорларнинг 
кейинги икки-уч ойда 
ўз фаолиятининг 

Иқтисодиёт истиқболи ижобий баҳоланди
ривожланиш 
истиқболларига 
нисбатан ишончи юқори.

Ўзбекистондаги ишбилармонлик 
муҳити ижобий баҳоланмоқда. Иқти-
содий ривожланиш нуқтаи назаридан, 
бизнеснинг ҳозирги ҳолати ва ривожла-
ниш истиқболлари кўрсаткичи ўртаси-
даги боғлиқлик мамлакат иқтисодиёти 
яқин икки-уч ой ичида жадал тараққиёт 
босқичини бошидан кечиришини англа-
тади. Ишбилармонлик муҳити кўрсат-
кичларининг динамикаси ва ҳозирги ҳо-
лати ўсиш суръатини башорат қилишга 
асос бўлади.

Ишбилармонлик муҳитини баҳолаш 
бизнеснинг ҳозирги ҳолати, кейинги 
икки-уч ойда уни ривожлантириш ис-
тиқболлари, тадбиркорлик муҳитининг 
жорий ва келгуси ҳолати ўртача кўрсат-
кичлари асосида ҳисобланади. Мавжуд 
ҳолат ва истиқболни кутиш ўртасидаги 
боғлиқлик асосида келгуси икки-уч ой 
учун мамлакатда иқтисодий даврийлик 
босқичларини аниқлаш мумкин.

Aгар ҳозирги ҳолат ва кутилаётган 
ҳар иккала натижа ҳам салбий бўлса, 
кейинги икки-уч ой ичида мамлакат 

 иқтисодиёти таназзул ҳолатини бош-
дан кечиради. Ҳозирги ҳолатнинг кўр-
саткичи салбий, кутиш натижаси ижо-

бий бўлса, иқтисодиёт кейинги икки-уч 
ой ичида тикланади ёки жонланади. 
Айни ҳолат ва кутилган натижаларнинг 

 иккаласи ҳам ижобий бўлса, кейинги 
икки-уч ой ичида иқтисодиёт жадал ри-
вожланишни бошдан кечиради. Мамла-
катимизда айни ҳолат ва кутилаётган 
натижа ижобийдир.

Иқтисодий тадқиқотлар ва исло-
ҳотлар маркази яна бир қизиқарли 
тадқиқотда COVID-19 пандемияси 
Ўзбекистон иқтисодиёти, фуқаро-
лар ижтимоий-иқтисодий ҳаётига 
қандай таъсир қилганини ўрганди. 
Жаҳон банки ва “Тараққиёт стра-
тегияси” маркази билан биргалик-
да ўтказилган таҳлил натижасида 
бандлик даражаси бироз ошгани, 
яъни камида бир нафар ишлайдиган 
аъзоси бўлган уй хўжаликларининг 
улуши 43 фоиздан 58 фоизга кўпай-
гани маълум бўлди. Олдинги ойда 
бу кўрсаткичда тушиш қайд этил-
ган эди. Оиласида кимдир “ишидан 
айрилган ёки ишламай қолгани” ҳа-
қида хабар берган респондентлар 
сони 19 фоиз ошган эди. Инқирозга 
қарши қабул қилинган кенг кўламли 
чоралар дастурининг амалга оши-
рилиши натижасида ишидан айрил-
ганлар сони 19 фоиздан 12 фоизга 
камайган.

 Шунингдек, таҳлиллар 
натижасида камбағаллик 
даражаси ёмонлашиши 
мумкинлиги 
кўринган бўлса, озиқ-
овқат истеъмоли 
яхшиланаётгани 
аниқланди. Маҳсулотлар 
танқислиги муаммоси 
ҳам бартараф этиб 
борилмоқда. Ушбу 
маҳсулотлар орасида озиқ-
овқат маҳсулотлари, нон 
ва ун мавжуд. Май ойида 
вазият сезиларли даражада 
яхшиланди, шунда озиқ-
овқат етказиб беришда 
узилишлар камайди. 
Дори-дармон ва ниқоблар 
сотувга чиқарилмагани 
ҳақида хабар берганлар 
сони янада камайди.

Деярли барча респондентлар 
COVID-19 пандемиясининг оила-
лари учун юзага келиши мумкин 
бўлган иқтисодий оқибатларидан 
 хавотирда, аммо улар мамлакат-
нинг келажакдаги иқтисодий аҳво-
лига ижобий қарайди.

Санобар ЖУМАНОВА,
“Янги Ўзбекистон” мухбири

Шу нуқтаи назардан, юртимизда аграр соҳадаги ислоҳотлар, 
жумладан, ер ресурсларидан самарали фойдаланиш, қишлоқлар-
да аҳоли бандлигини таъминлаш, қишлоқ хўжалиги маҳсулотлари 
етиштиришни кўпайтириш орқали даромад манбаига эга бўлиш-
га жиддий эътибор қаратилмоқда. Бу эса халқимизнинг турмуш 
фаровонлигини оширишга, озиқ-овқат хавф¬сизлигини таъмин-
лашга, юртимиз иқтисодиётини янада ривожлантиришга хизмат 
қилади.

Президентимизнинг жорий йил 1 майдаги “Коронавирус пан-
демияси даврида озиқ-овқат хавфсизлигини таъминлаш, мавжуд 
ресурслардан оқилона фойдаланиш, қишлоқ хўжалигини давлат 
томонидан қўллаб-қувватлашнинг қўшимча чора-тадбирлари тўғ-
рисида”ги қарори бу борада муҳим аҳамият касб этди. Қарор иш-
сиз аҳоли бандлигини таъминлашга ва озиқ-овқат маҳсулотлари 
етиштириш ҳажмини ошириш мақсадида қабул қилинди.  

Ушбу қарор билан фойдаланишдан чиқиб кетган ва ер ости 
сувлари захираси мавжуд бўлган ерларни фойдаланишга 

Она сайёрамизда аҳоли сони 
тобора ўсиб бораётган бугунги 
кунда истеъмол товарлари, 
жумладан, озиқ-овқат 
маҳсулотлари етиштиришни 
кўпайтириш долзарб аҳамият 
касб этмоқда. Бу дунёнинг 
барча мамлакатларида 
озиқ-овқат хавфсизлигини 
таъминлаш масаласини 
устувор вазифа қилиб 
қўймоқда. Қолаверса, глобал 
иқлим ўзгаришлари туфайли 
ёғингарчилик, қурғоқчилик ва 
бошқа табиий офатлар содир 
бўлиши кучайиб, қишлоқ 
хўжалигига салбий таъсир 
кўрсатмоқда. Ушбу муаммолар 
ечими эса жуда катта 
ислоҳотларни талаб этади. 

 киритиш, уларни қишлоқ хўжалигида озиқ-овқат маҳсулотлари 
етиштириш учун аҳолига имтиёзли шартлар асосида ажратиб 
бериш жойларда ишсиз аҳоли бандлигини таъминлашга, кам 
таъминланган (камбағал) оилаларнинг даромад манбаига эга 
бўлишларига имконият яратилди.

Шу маънода айтганда, қишлоқ хўжалигида ишлаб чиқаришни 
диверсификация қилиш, ер ва сув муносабатларини такомил-
лаштириш, қулай агробизнес муҳитини ва юқори қўшилган қиймат 
занжирини яратиш    бўйича кўрилаётган чора-тадбирлар аҳоли 
турмуш даражаси яхшиланишига, кам таъминланган (камбағал) 
оилалар сонининг кескин камайишига сабаб бўлади. 

Шу мақсадда Наманган вилоятининг Поп, Чуст, Тўрақўрғон, Ян-
гиқўрғон, Норин, Косонсой, Чортоқ туманларида фойдаланишдан 
чиқиб кетган қарийб 300 гектар ер майдонида 15 та қишлоқ хўжа-
лиги бирлашмаси (кооператив) ташкил этилди. Бандлик ва меҳнат 
муносабатлари вазирлигининг Бандликка кўмаклашиш жамғармаси 
маблағлари ҳисобидан 1,9 миллиард сўм субсидиялар ажратилиб, 
750 нафар кам таъминланган (камбағал) оила кооперативга аъзо 
қилиниб, бандлиги таъминланди. Масалан, Чортоқ тумани “Балан-
дадир” маҳалла фуқаролар йиғини ҳудудида 350 гектар ерда экин 
экиш учун шароитлар яратилиб, иссиқхоналар қуриб бериш ишла-
ри олиб борилмоқда. Бугунги кунда 500 та иссиқхона эгаларига топ-
ширилди ва 500 нафар кам таъминланган оила аъзолари бандлиги 
таъминланди.

Шунингдек, Поп тумани ҳокимлиги томонидан “Бирлашган”, 
“Ором” ва “Водий” маҳалла фуқаролар йиғини ҳудудидан экин 
экиш учун ер майдони ажратилиб, кам таъминланган (камбағал), 
яъни ёш ва ногирони бор 330 та оилага иссиқхоналар қуриб бе-
рилди. Бу каби лойиҳаларни вилоятнинг барча туманларида 
амалга ошириш белгиланди. 

Умуман олганда, қишлоқ хўжалиги ерларидан самарали фой-
даланиш ва уни келажак авлод учун асраш бугунги куннинг муҳим 
вазифаси ҳисобланади. Бу борада олиб борилаётган мақсадли иш-
лар эса аҳоли бандлигини таъминлашга ҳамда қишлоқ хўжалигида 
фойдаланилмаган ерларни ўзлаштиришга ва ундан самарали фой-
даланишга хизмат қилади.   

Илҳом АБРОРОВ, 
Бандлик ва меҳнат 
муносабатлари вазирлиги 
бошқарма бошлиғи



ЖАМИЯТМаҳаллаларда 2020–2021 йилларда минг бош йирик шохли зотли наслдор қорамолларни 
боқиш бўйича йирик чорвачилик комплексларини ташкил этиш юзасидан умумий қиймати 

29,1 млрд. сўм бўлган 7 та  лойиҳа амалга ошириш ҳам режалаштирилган. 32020 йил 9 июль, 126-сон

Бошланиши 1-бетда

Қарор ва ижро

Ислоҳот

Ҳа, бир йўл экан-ку, шунга шунчами, 
дерсиз. Лекин бунинг қандай бахт ва кат-
та ютуқ эканини сизу биз тушуниб етиши-
миз қийин. У ерликлардек йўл машаққати 
ва азобини татиб кўрганлар ҳис қилади 
буни. Хуллас, шу янги йўл ёқалаб, Туп-
роққалъа томон йўл оламиз ва сизни ҳам 
онлайн саёҳатга таклиф этамиз.

192 262 кв.км. майдонга эга ҳудуднинг 
асосий қисмида қизғиш-жигарранг қумлик 
ястаниб ётади. “Тупроққалъа, қайдасан?”, 
деб юрар экансиз, чўлнинг адоғи йўқдек 
туюла бошлайди. Сўнг бирдан яшиллик 
кўзга ташланади. Бир дарахт, икки дарахт, 
сўнг бир-икки хонадон бўй кўрсатади. Ана 
шунда сиз манзилга яқин қолганингизни 
ҳис этасиз. Худди инсон умридаги охири 
йўқдек кўринган қийинчиликлардан ёруғ 
кунларга чиққандек хурсанд бўласиз ва 
барча йўл азобини бир зумда унутасиз. 
Туман 17 та аҳоли пунктини ўз ичига ола-
ди. 10 564 хонадонда жами 54,2 минг киши 
истиқомат қилади. У ернинг соддадил ва 
меҳнаткаш халқи, асосан, ерга уруғ қадаб, 
меҳр бериб кун кўради. 

Янги туман ташкил 
этишнинг зарурати

Мазкур туманга Президентимизнинг 
2020 йил 11 апрелдаги “Хоразм вилояти 
таркибида Тупроққалъа туманини ташкил 
этиш билан боғлиқ ташкилий масалалар-
ни ҳал этиш чора-тадбирлари тўғрисида”-
ги қарори билан асос солинди. Жорий йил 
2 июнда эса Вазирлар Маҳкамасининг 
“2020–2022 йилларда Хоразм вилояти-
нинг Тупроққалъа туманини комплекс 
ижтимоий-иқтисодий ривожлантириш 
чора-тадбирлари тўғрисида”ги қарори қа-
бул қилинди. Ушбу меъёрий ҳужжатга му-
вофиқ, 2020–2022 йилларда Тупроққалъа 
туманини комплекс ижтимоий-иқтисодий 
ривожлантириш чора-тадбирлари дас-
тури тасдиқланди. Хоразм вилояти ҳо-
кимлиги томонидан Тупроққалъа ҳудуди 

Ушбу мулоқотдан кейин арнасойликлар қалби-
да ўзларига, ўз кучларига  бўлган ишонч уйғонди. 
Зеро, Мирзачўл деб аталган жуғрофий кенгликда 
ташкил этилган энг кенжа маъмурий бирлик ҳи-
собланган ушбу ҳудуд узоқ вақт эътибордан четда 
қолганди. Чекка жойлардаги қишлоқ ва қўрғон-
ларни қўяверинг, ҳатто  туман маркази ҳам  хароб  
ҳолга тушганди.  Шўр босган тупроқда қурилган 
пастқам коттеж уйлар, камбағал оилалар қўл кучи 
билан  тикланган лой деворли ноқонуний қурил-
малар, асфальт, чироқ нималигини кўрмаган кў-
чалар... Буларнинг ҳаммасини кўриш учун узоққа 
бориб юрмай, Арнасойга келиш кифоя қиларди. 

— Мамлакатимиз ҳудудларини обод қилиш 
борасида бошланган кенг қамровли бунёдкор-
лик ишлари бизда ҳам ўз аксини топди, — дей-
ди туман ҳокими Жамолиддин  Бердибоев.  — 
Аввал вилоятимизнинг Манас қишлоғи, кейин 
эса Гагарин шаҳрида амалга оширилган улкан 
бунёдкорлик ишлари туманимизда давом этди. 
Кейинги уч йилда туманимиз марказининг ўзи-
да “Илғор ҳудуд” дастури асосида жами 50 дан 
ортиқ замонавий бино қад ростлади.  Давлат 
хизматлари маркази, маданият саройи, кутубхо-
на, болалар хиёбони каби объектлар зиммасига 
юкланган вазифаларни бажариш билан бирга, 
туманнинг энг диққатга сазовор масканларига 
айланиб улгурди. Бу ишларни барқарор давом 
эттириш борасидаги вазифаларимизни аниқ 
белгилаб олганмиз. Жумладан, жорий йилда 

ЯНГИ КУН — ЯНГИ ИМКОНИЯТ ДЕГАНИ

/АР БИР ИШ, /АР БИР ЛОЙИ/А

бўйича ҳокимнинг биринчи ўринбосари 
ва унинг 4 штат бирлигидан иборат коти-
бияти Тупроққалъа туманида жойлашган 
“Саримой”, “Нукус”, “Ҳазорасп” ва “Туп-
роққалъа” маҳалла фуқаролар йиғинла-
рини ўз ичига олувчи ҳудудга жойлашти-
рилди. Хуллас, янги туман ривожи учун 
нимаики керак бўлса, барчаси кетма-кет 
йўлга қўйила бошланди.

Ҳуқуқий асосларини келтирдик. Энди 
оддий бир савол туғилади: ўша ҳудудда 
янги туман ташкил этишнинг қандай зару-
рати бор эди? Қандай омиллар тарихий 
обида номи билан ҳудудни чегаралаб, 
унга давлат сиёсати даражасида эътибор 
қаратишга туртки бўлди?

— Асосий сабаблардан бири шуки, 
ҳудуд ривожланишдан ортда қолаётган-
ди, — дейди  вилоят ҳокимининг Тупроқ-
қалъа ҳудуди бўйича биринчи ўринбо-
сари  Отабек Абдиримов. — Қолаверса, 
маъмурий марказдан анча узоқдалиги 
сабаб қарорлар ижроси таъминланмас, 
янги ислоҳотлар у ергача етиб бормас 
эди. Ҳаттоки йўл масаласи ҳам аянчли 
аҳволда эди. Ўзлаштирилмаган ерлар 
кўп. Аммо деҳқончиликни кенг йўлга қў-
йиш учун аҳолига куч, мадад керак. Шуни 
ҳисобга олиб, асосан, қишлоқ хўжалиги 
ҳамда саноатни ривожлантиришга эъ-
тибор берилмоқда. Бундан ташқари, бу 
ҳудуднинг бебаҳо тарихий бойликлари 
бор. Аммо жуда чекка ҳудуд бўлганлиги 
сабабми, негадир назардан четда қолиб 
кетган. Айтайлик, Хумбузқалъа уч ўчоқ 
тепаликлари орқали сайёҳларни жалб 
этиш ёки ралли пойгаларини уюштириш 
асносида туризм салоҳиятини ошириш 
мумкин. Албатта, бу масалалар кун тар-
тибимиздан жой олган.

“Ҳорманг, ёшулли!”

Халқимизнинг гўзал қадриятлари бор. 
Кимдир уй кўтарса ёки таъмирлаш иш-
ларини қилаётган бўлса, яқинлари, қўни-

қўшнилари ҳолидан хабар олишга ошиқа-
ди. Хоразмликлар ҳам шундай: “Ҳорманг, 
ёшулли”, деб топганини дастурхон қилиб, 
ҳашарга боради. Тупроққалъа туманини 
айланар экансиз, катта бунёдкорлик иш-
ларига гувоҳ бўласиз. 

— Питнак шаҳридаги 65 та кўп қа-
ватли (42 та 4 қаватли, 23 та 2 қаватли) 
уй-жойни, том қисмларини жорий ва му-
каммал таъмирлаш, фасад қисми, кириш 
йўлаклари ва ертўлаларни тузатиш, бо-
лалар майдончаларини барпо этиш ва ат-
рофини ободонлаштириш каби ишларни 
бажаришга “Агробанк” ва Халқ банкидан 
7 348,6 миллиард сўм кредит маблағлари 
йўналтирилди, — дейди туман ҳокими-
нинг саноатни ривожлантириш, капитал 
қурилиш, коммуникациялар ва коммунал 
хўжалик масалалари бўйича ўринбосари 
Зафарбек Матчонов. — Шу билан бирга, 
ушбу кўп қаватли уйлардаги аҳоли тала-
бидан келиб чиқиб, “Асакабанк”дан им-
тиёзли кредитлар ажратилган ҳолда хо-
надонларга 2 контурли иситиш қозонлари 
ўрнатилмоқда. 

Туман марказида 42 та ташкилот бўл-
са, шундан 17 таси тўлиқ ўзининг биносига 
жойлаштирилган. Қолган 25 та ташкилот 
вақтинчалик биноларда фаолият юрит-
моқда. Мутасаддиларнинг айтишича, кел-
гусида 4 та идора ва ташкилотларга янги 
бино қурилади, 3 тасининг мавжуд бино-
лари  реконструкция қилинади ва 9 таси-
нинг бинолари мукаммал таъмирланади. 

Бунёдкорлик, қурилиш ишларидан 
сўз кетганда, бир ҳолат бизни жуда қу-
вонтирди. Ундан олдин айтинг-чи, ўзбек 
учун ҳаётидаги энг катта бахт нима? Биз-
нингча, бу уйли бўлишдир! Шундан келиб 
чиққан ҳолда Тупроққалъа маскани туман 
марказидан 120 км. узоқликда жойлаш-
ганлиги сабабли ҳудудда ташкил этилган 
бўлим ва бўлинмалар ҳамда ташкилот-
ларни етук-тажрибали мутахассислар 
билан таъминлаш ҳамда ишловчи ходим-
ларни рағбатлантириш мақсадида уларга 
янгидан қурилаётган 32 хонадонли 2 та 

кўп қаватли уй имтиёзли кредит асосида 
берилаётир.

Кооперативда кимлар 
бирлашади?

Юқорида тилга олганимиздек, аҳоли-
нинг даромад манбалари кам бўлгани 
сабаб турмуш даражаси анчагина тушиб 
кетган. Бунинг оқибатида ёшларнинг ак-
сарияти қўшни давлатларда меҳнат қи-
лувчи мардикорларга айланган. Энди 
уларни юртга қайтариш, ўз овулида ризқ 
теришига замин яратиш керак. 

Янги туманда шу масалага алоҳи-
да эътибор қаратилгани дилимизни 
шод қилди.“Тупроққалъа — ёшлар ке-
лажаги” ишлаб чиқариш кооперативи 
орқали 25 нафардан ортиқ ёшга ярим 
гектардан экин ер майдонлари ажра-
тилиб, иш билан таъминланганлиги 
сўзимиз исботидир. Бундан ташқари, 
кам таъминланган оилалар орасидан 
18 нафар фуқаро ва чет давлатларга 
бориб ишлаб юрган, лекин пандемия 
туфайли ишсизликдан қийналаётган 12 
нафар фуқаронинг оиласига оз бўлса-
да, ёрдам бериш мақсадида ер майдо-
ни ажратилиб, ундан 49 йил давомида 
фойдаланиш ҳуқуқини берувчи пудрат 
шартномалари тузилган. Қўлида иш 
бошлаш учун маблағи бўлмаганларга 
эса 111,5 млн. сўм миқдорида субсидия 
ажратилиши ҳам кўзда тутилмоқда.

— Ҳудуддаги 4,9 минг гектар суғо-
риладиган ерларнинг 500 гектарида 
айнан сув таъминотидаги муаммолар 
сабабли ҳосилдорлик тушиб кетган, — 
дейди туман ҳокимининг қишлоқ ва сув 
хўжалиги масалалари бўйича ўринбо-
сари Шуҳрат Шомуродов. — Коопера-
ция меҳнаткаш ва ўз келажагини ўзи 
қуришни истаган ёшларни бир мақсад 
сари бирлаштирибгина қолмай, ўзлаш-
тирилмаган ерларни фойдаланишга 

киритиш масаласига ҳам ечим бўла-
ди олади. Лекин бунинг учун, аввало, 
шароит яратиб бериш керак. Шундан 
келиб чиқиб, маскандаги “Қизилқум” 
насос станциясига тўйинтирувчи ка-
нал қурилмоқда. Ушбу маскандаги 
фойдаланишдан чиқарилган ва яйлов 
ерларидан 5 минг гектар, шу жумла-
дан, 2020 йилда — 550 гектар ва 2021 
йилда — 1,6 минг гектар ер майдонла-
рини ўзлаштириш белгиланган бўлиб, 
бугунги кунда 300,5 гектар ер май-
дони айланмага киритилди. Шундан 
15,4 гектар ер майдонига чорва-озуқа, 
шоли ва бошқа экинлар экилди. 

Чор томонингиз қумлик бўлган бийдай 
чўлнинг қоқ ўртасида турган одамга мута-
саддиларнинг ушбу гаплари сал ҳақиқат-
дан узоқдек туюлиши мумкин. Шуларни сиз 
ҳам ўйлаётган бўлсангиз, Ҳазораспда бир 
тўхтаб ўтишингизни маслаҳат берамиз. 
Негаки, бу ерликлар иссиқ иқлим шароити, 
тупроқнинг шўрлигини моҳирона жилов-
лаб, истеъмол учун картошка, полиз экин-
лари ва гуруч кабиларни етиштирмоқда. 

— Илгари Питнак шаҳрига бориб, ке-
лиш учун 200 км. босиб ўтишимиз, бирор 
ҳужжатни тўғрилаш учун ҳам бир кунимиз 
кетар эди, — дейди Рустам Пирниёзов. — 
Янги туман ташкил этилди, йўллар таъ-
мирланди. Энди биз учун 200 км.лик йўл 
10 км.га айланди. Олдин аҳоли учун иш 
йўқ эди. Ҳозир ер бериляпти ёки қурилиш 
ишлари давом этяпти, шулар орқасидан 
ҳатто аёллар ҳам даромадли бўляпти. Биз 
томорқада 7 хил маҳсулот етиштиришдан 
ташқари, бир неча гектар ерга шоли уруғи-
ни экканмиз. Насиб қилса, 20 тонна ҳосил 
олиш ниятидамиз. Бу оиламиз учун қў-
шимча 100 миллион сўм даромад дегани. 
Буларнинг бари қишлоғимиздаги сув, газ 
ва электр тармоғидаги муаммолар бир қа-
дар ўз ечимини топгани натижасидир.

Кейинги 5 йиллик манзара
Инсоният учун ато этилган энг буюк 

инъомлардан бири тасаввурдир. Айнан 
шу тасаввур орқали одам ўз келажаги-

ни кўра олади ва ўзи кўришни истаган 
манзара учун бугундан ҳаракат қила-
ди. Хўш, Тупроққалъанинг кейинги беш 
йилдаги манзараси қандай бўлади? 

Мутасаддиларнинг айтишича, ким-
ошди савдолар орқали ерлар тақ-
симланиб, аҳолига у маиший хизмат 
кўрсатиш объектлари қуриш учун тақ-
симлаб берилади. Туманда кейинги 
икки йилда қиймати 1,6 трлн. сўмлик 
79 та лойиҳа ишга туширилиб, 1940 та 
янги иш ўрни яратилади. Хусусан, са-
ноатда 20 та лойиҳа орқали 1022 на-
фар, қишлоқ хўжалигида 34 та лойиҳа 
натижасида 715 нафар киши иш билан 
таъминланади. 

Маҳаллаларда 2020–2021 йилларда 
минг бош йирик шохли зотли наслдор 
қорамолларни боқиш бўйича йирик чор-
вачилик комплексларини ташкил этиш 
юзасидан умумий қиймати 29,1 млрд. сўм 
бўлган 7 та  лойиҳа амалга ошириш ҳам 
режалаштирилган.

Биз қилинаётган ишларнинг бир қис-
минигина ёритдик, холос. Бунда энг 

муҳим жиҳат — қилинаётган ишлар, 
инвестиция лойиҳаларидан ташқари 
халққа берилаётган эътибордир. Янги 
туман ташкил этилиши орқасидан неча 
йиллаб назардан, ривожланишдан чет-
да қолиб кетган аҳолига сал бўлса-да, 
эътибор берилмоқда. Уларни қийнаб 
келаётган муаммоларга қулоқ тутил-
моқда. Ана шунинг ўзи катта ислоҳот 
эмасми?

Шом... Тупроққалъа кенгликларида-
ги қизғиш шафақ бобоқуёшнинг қизғин 
иш кунидан дарак бераётгандек, гўё. 
Кун ботди. Бунёдкорлик ва экин ишлари 
бир зумга тинди. Лекин ҳадемай қуёш 
яна бош кўтариб, янги кун кириб кела-
ди. Янги кун — янги имконият дегани. 
Ўйлаймизки, Тупроққалъада бўй кўрса-
таётган ижобий ўзгаришлар шу билан 
тўхтаб қолмайди. Мутасаддилар ва 
меҳнаткаш халқнинг заҳмати ва саъй-
ҳаракати билан бу масканда воҳанинг 
янги тарихи ёзилади, янги Ўзбекистон-
нинг янги саҳифаси очилади.

“Илғор ҳудуд” дастурини давом эттириб, 25 га 
яқин иншоотни қуриб битказиш, бунинг учун 12 
миллиард 750 миллион  сўм маблағ  сарфлаш  
ниятимиз бор. 

Туманда, айниқса, келажак эгалари — бола-
жонлар учун, уларнинг ҳар томонлама барка-
мол ва етук бўлиб вояга етишиши учун амалга 
оширилган ва оширилаётган ишлар эътирофга 
лойиқ. Туман маркази ҳисобланган Ғолиблар 
шаҳарчасида қисқа муддат ичида 1 та коллеж, 3 
та умумтаълим мактаби, яна шунча мактабгача 
таълим муассасаси, “Баркамол авлод” маркази, 
спорт билим юрти фойдаланишга топширилди. 

Уларнинг қурилишига турли манбалар ҳисоби-
дан 11 миллиард сўмга яқин маблағ сарфлан-
ди. Асосийси, энг сўнгги замонавий ускуналар 
билан жиҳозланган ушбу масканларда  минглаб 
ўғил-қизларнинг таълим ва тарбия олиши, улар-
нинг ота-оналари эса кўнгли хотиржам тарзда  
меҳнат қилиши учун имконият яратилди.  

Туманда янги иш ўринлари яратиш борасида 
бажарилаётган ишларни эсга олиб ўтиш ўринли. 
Албатта, янги фойдаланишга топширилган объ-
ектларнинг ҳар қайсисида 20-30, айримларида 
50-60 нафар одам ишли бўлди. Аммо яқин-яқин-
гача йирик ишлаб чиқариш корхонаси атиги битта 
(пахта тозалаш корхонаси) бўлган ҳудудда бундай 
кичик ва ўрта корхоналар кучи билан бандликни 
таъминлаш осон иш эмас.  Шунинг учун ҳам ту-
манда икки йил аввал тикув-тўқимачилик йўнали-
шидаги “Арнасой голд текс” МЧЖ ташкил топиши-
ни халқ хурсандчилик билан кутиб олди. Туркия 
тадбиркорлари билан ҳамкорликда иш бошлаган 
ушбу корхонада айни кунларда 700 нафар йигит-
қиз иш билан таъминланган. Уларнинг унумли иш-
лаши, бўш вақтларини мазмунли ўтказиши учун 
барча шароит муҳайё. Яқингача тайинли иши бўл-
маган ҳар бир ёшга 3 миллион сўмгача иш ҳақи 
берилмоқда.

Хўш, бутун дунёда коронавирус пандемия-
си давом этаётган, манаман деган қатор корхо-
на-ташкилотлар иқтисодий жиҳатдан қийналиб 
қолаётган бир пайтда “Арнасой голд текс” МЧЖ 
нималар эвазига бизнес “дарёси”да барқарор “су-
зиш”да давом этмоқда?

Корхона йилига салкам 2,5 миллион доллар-
лик маҳсулотини  экспорт қилишга шартномалар 
имзолаган. Бу ерда тайёрланаётган болалар ва 
катталар трикотажи, сочиқ, чойшаб каби маҳсу-
лотлар Россия истеъмол бозорида ўз ўрнини то-
пиб улгурган.  

Бундан ташқари, бугунги кунда юзага келган 
вазият инобатга олинган ҳолда жамият раҳба-
рияти 2022 йилга мўлжалланган умумий қийма-
ти 11 миллион долларлик инвестициявий лойи-
ҳани жадаллаштириб, 2021 йилнинг  биринчи 
чорагида  ишга туширишга интилмоқда. Шу 
режа амалга ошса, корхонада синтетик матолар 
ишлаб чиқариш ва бўяш имконияти яратилади.  
Иш ўринлари эса яна 500 тага кўпайиб, 1200 
тага етади. 

Худди шундай мулоҳазаларни туманда вьет-
намлик инвесторлар сармояси билан фаолият 

юритаётган “МТТ Си Фуд” хорижий корхонаси 
мисолида ҳам айтиш мумкин.  Корхона  45 гектар 
майдонда сунъий кўл барпо этди. Ушбу ҳавзада 
зоғора, сазан, оқ амур, дўнгпешона каби балиқлар 
кўпайтирилмоқда. Бу ишлар балиқларнинг бошқа 
сермаҳсул зотларини кўпайтириш борасидаги 
юмушлар билан ҳамоҳанг тарзда олиб бориляпти. 
Бунинг учун 510 минг доллар эвазига Вьетнамдан 
зотдор балиқлар олиб келинди.   

Корхона таркибида лойиҳа қиймати 2 мил-
лион 700 минг АҚШ долларига тенг, бир кеча-
кундузда 4-6 тонна маҳсулот ишлаб чиқариш 
қувватига эга бўлган балиқ, парранда ва бош-
қа чорва молларига мўлжалланган махсус  
озуқа-ем заводи ишлаб турибди. Жамиятнинг, 
шунингдек, йилига 50 миллион чавоқ етиш-
тириладиган инкубатори ҳам бор. Балиқ ва 
балиқ маҳсулотларини сақлайдиган 200 тон-
на сиғимга эга музлатгич эса жорий йил охи-
ригача фойдаланишга топширилади.  “МТТ 
Си Фуд” хорижий корхонаси  Айдар-Арнасой 
кўллари дирекцияси, бир қатор фермерлар 
билан  ҳамкорликда 100 гектар майдонда ви-
нобоп узум, 400 гектар майдонда экспортбоп 
ерёнғоқ,  қовун етиштириш  устида ҳам иш 
олиб бормоқда. Ушбу лойиҳаларнинг ҳар би-
рида камида 60-70 киши иш билан таъминла-
шини ҳисобга оладиган бўлсак, кутилаётган 
самара салмоғи янада ошиши табиий.               

Арнасой тумани ерлари айнан Мирзачўл ва 
Қизилқум туташган ҳудудда  жойлашган. Ҳалига-
ча туманнинг айрим ҳудудларида катта-кичик қум 
барханлари кўзга ташланади. Қишининг қаҳрато-
ни кучли, ёзининг  жазирамасию  сув танқислиги 
ўзгача.  Шу маънода,  “Дўстлик” ва “Эл-юрт ҳурма-
ти” орденлари соҳиби Рашида Ёдгорова етакчили-
гидаги “Сангзор” фермер хўжалиги жамоасининг 
450 гектардан ортиқ майдоннинг ҳар гектаридан 
60 центнердан ошириб ғалла, 40 центнердан кўп-
роқ пахта олаётгани эътирофга лойиқ. 

Рашида опа фермер сифатидаги  фаолияти-
ни бундан 25 йил аввал атиги 24 гектарлик кичик  
майдонда бошлаган эди.  

— У пайтда ҳатто битта тракторим ҳам йўқ эди, 
— дея эслайди фермер ўша дамларни. — Қийин-
чиликлар бездирган пайтлар ҳам бўлди. Аммо 
ҳар гал мамлакатимизда фермерлик ҳаракатига, 
фермерлар фаолиятига эътибор катталиги менга 
далда бўлиб турди. 

“Сангзор” фермер хўжалиги кўп тармоқли кор-
хонага айланиб улгурган. Бир неча йил аввал Ук-
раинадан келтирилган “симменталь” наслли мол-
ларнинг бош сони бугунги кунда 200 тадан ошади. 
Кунига истеъмол бозорига  700-800 килограмм сут, 

шунга яраша гўшт етказилмоқда. “Ишни бошлага-
нимда битта ҳам техникам йўқ эди”, деган фермер-
нинг ҳовлисида 30 га яқин турли техника воситала-
ри терилиб турибди.  

—  Давр фақатгина хомашё етиштириш билан 
чегараланиб қолмасдан, ана шу маҳсулотни шу 
ернинг ўзида қайта ишлашни ҳам талаб қилмоқ-
да, — дея сўзида давом этди Рашида Ёдгорова. 
— Эҳтиёждан келиб чиққан ҳолда банкдан  қарз 
олиб,  хорижда ишлаб чиқарилган сутни қайта иш-
лаш технологиясини харид қилиш арафасида ту-
рибмиз. Насиб қилса, тез орада марказдан хийла 
олис бўлган туманимиз ва қўшни ҳудудлар аҳоли-
сини сифатли ва экологик тоза сут, қатиқ, қаймоқ 
ва бошқа маҳсулотлар билан таъминлашни бош-
лаймиз. Энг муҳими, шу баҳонада анча-мунча ёш-
ларимиз  ишли бўлиб қолади.

— Туман иқтисодиётида муҳим ўрин тутади-
ган аграр соҳа ривожига алоҳида эътибор қара-
тилмоқда.  “Қишлоқ хўжалигида 2020-2022 йил-
ларда 46 та истиқболли лойиҳани жорий этиш 
режалаштирганмиз, — дейди туман  фермер, 
деҳқон хўжаликлари ва томорқа ер эгалари 
кенгаши раиси Мунаввар Собиров. — Бунинг 
учун эса жами 175 миллиард сўмга яқин маб-
лағ ўзлаштирилади. Пахта ва ғалла етишти-
риш каби анъанавий деҳқончилик билан бирга, 
асаларичилик, қуёнчилик, туячилик каби ўндан 
ортиқ бошқа тармоқни йўлга қўямиз. Бу эса шу 
йилнинг ўзидаёқ соҳада  600 дан ортиқ  янги иш 
ўрни яратилишини кафолатлайди.   

Ҳа, бугун Арнасой туманида бўлган инсон ана 
шундай кенг қамровли юмушлар гувоҳига айла-
ниши шубҳасиз. Ҳар бир иш, ҳаётга татбиқ эти-
лаётган ҳар бир лойиҳа, аввало, туман аҳлининг 
турмуш тарзини яхшилаш, ҳаёт фаровонлигини 
ошириш мақсадини кўзлаётгани эса яна ҳам аҳа-
миятлидир.

Худойберди КАРИМОВ, 
журналист 

Инсон умрини йўлга 
қиёслаймиз: узун-қисқа, 
текис ёки ўнқир-чўнқир... 
Катталар умр йўлинг узун 
ва равон бўлсин, деб дуо 
қилади. Одамзод борки, йўл 
сўзи унга доим ҳамроҳлик 
қилади...
Республикамизнинг чекка 
ҳудудларидан бирида янги 
туман ташкил этилди. 
У янги бўлса-да, номи 
бизга таниш, қадрдон —
Тупроққалъа! Куни кеча 
А-380 Тошкент-Нукус 
автойўлидан шу ҳудудга 
олиб борувчи йўлнинг  
37 км. қисми таъмирланиб, 
фойдаланишга 
топширилди.

аҳоли фаровонлигини яхшилашга хизмат қиляпти

Соҳиба МУЛЛАЕВА,
“Янги Ўзбекистон” мухбири



— Дунё шиддат билан ривожланаёт-
ган бугунги кунда аграр илм-фан давлат 
томонидан тобора кенгроқ қўллаб-қув-
ватланяпти, — дейди Баҳодир Холиқов. 
— Соҳа олимларига кенг имкониятлар 
яратиб берилаётгани, кадрлар тайёрлаш 
тизимида жорий этилган илғор замона-
вий усуллар эришилаётган натижалар-
нинг асосини ташкил этмоқда. 

Биргина пахтачилик соҳасида кейинги 
йилларда 25 тадан ортиқ янги ғўза нави 
маҳаллийлаштирилди, 19 та нав эса ис-
тиқболли деб топилди. Айни вақтда 50 
дан ортиқ нав Давлат нав синаш шохоб-
чаларида синовдан ўтмоқда. Бундан таш-
қари, ўтган давр мобайнида хомашёдан 
пахта толаси чиқишини 26-31 фоиздан 
34-40 фоизгача, узунлигини 20-28 мил-
лиметрдан 32-35 миллиметргача, битта 
кўсакдаги пахта вазнини эса 3-5 грамм-
дан 6-7 граммгача оширишга эришилди. 

Илм-фан — ишлаб чиқаришга

Сўнгги йилларда ҳаво ҳароратининг кескин исиши 
натижасида ер юзида касалликнинг янги турлари, 
эпидемиялар пайдо бўлиб инсоният ҳаётига хавф солмоқда. 
Атрофимизни ўраб олаётган экологик муаммолар таъсирида 
табиат экстремал ҳолатга келаётган бир пайтда ўсимликлар 
дунёсида қандай ўзгаришлар рўй бермоқда? Мева-сабзавот 
экспорти ҳажми ортаётган бир вақтда сифатли ва харидоргир 
экин навларини яратиш борасида қандай илмий тадқиқотлар 
олиб бориляпти? 
Шу каби саволларга жавоб топиш мақсадида қишлоқ 
хўжалиги вазири ўринбосари — Қишлоқ хўжалиги ва озиқ-
овқат таъминоти илмий ишлаб чиқариш маркази бош 
директори, профессор Баҳодир Холиқовга мурожаат қилдик.

Шунинг учун Пахта селекцияси, уруғчи-
лиги ва етиштириш агротехнологиялари 
илмий-тадқиқот институтида яратилган 
ғўза навлари уруғларининг республика 
пахта етиштириладиган майдонининг 85-
90 фоизига экилиши бежиз эмас.

Шунингдек, қишлоқ хўжалигини мо-
дернизация қилиш, ресурс тежамкор 
агротехнологияларни ишлаб чиқиш бў-
йича олиб борилган илмий тадқиқотлар, 
асосан, ялпи маҳсулот ишлаб чиқаришни 
30 фоизга кўпайтириш, харажатларни 20 
фоизга камайтиришга қаратилди. Ғўза ва 
ғўза мажмуидаги экинларни парвариш-
лашда манба тежовчи янги агротехноло-
гиялар асосида пахта ҳосили гектарига 
2-3 центнер ошиб, ёқилғи мойлаш мате-
риаллари харажатлари 10-12 фоиз, йил-
лик маъданли ўғитлар сарфи 8-10 фоиз, 
умумий ишлаб чиқариш харажатлари 
гектарига 15-20 фоизга камайтирилиши 

мумкинлиги илмий асослаб берилди. 
Масалан, сув тежовчи технологияларни 
жорий қилиш ва такомиллаштириш юза-
сидан қатор орасига плёнка тўшаб ғўза-
ни суғориш технологияси қўлланилганда 
30-40 фоиз сув тежалиб, ҳосилдорлик 
5-10 центнер, сомон ёки компост тўшаб 
суғорилганда эса 25-30 фоиз сув тежа-
либ, ҳосилдорлик 3-4 центнер ошиши 
аниқланди. 

Республиканинг гидроморф тупроқла-
ри шароитида ғўза ва кузги буғдой субир-
ригация усули билан суғорилганда, суғо-
риш сони 1-1,5 баравар камайиб, дарё 
суви 978-1883 кубметрга тежалди, ғўза 
қатор орасига ишлов бериш бир баравар 
қисқариши ҳисобига ёқилғи-мойлаш ма-
териаллари сарфи 10-15 фоиз иқтисод 
қилинди, пахта ҳосилдорлиги гектарига 
2-4 центнерга, буғдой ҳосилдорлиги эса 
5-7 центнерга ошиши аниқланди. 

 Ғаллачилик соҳаси бўйича кузги бо-
шоқли дон экинларининг турли тупроқ 
иқлим шароитларига мос, тезпишар, 
серҳосил, қурғоқчилик, касаллик ва 
зараркунандаларга чидамли, сифати 
жаҳон андозаларига тўлиқ жавоб бера-
диган навларини яратиш ва уруғчили-
гини ривожлантириш бўйича бир қатор 
илмий ва амалий ишлар амалга оши-
рилди. Шу кунга қадар Андижон дон ва 
дуккакли экинлар илмий-тадқиқот инс-
титути олимлари томонидан республи-
канинг турли тупроқ ва иқлимига мос 
кузги буғдойнинг 40 дан зиёд нави яра-
тилди, Россиянинг Краснодарь ўлкаси 
олим-мутахассислари билан илмий 
ҳамкорлик доирасида 50 дан ортиқ нав 
интродукция қилинди.

Мева, сабзавотчилик, полизчилик ва 
картошкачилик йўналишида ҳам олим-
ларимиз томонидан сифатли навларни 
яратиш ва соҳага янги инновацион тех-
нологияларни жорий қилиш устида иш 
олиб бормоқда. Мисол учун, ўтган 2019 
йилда Сабзавот, полиз ва картошкачилик 
илмий-тадқиқот институтининг Хоразм 
илмий тажриба станциясида қовуннинг 
150 дан ортиқ нави синовдан ўтказилди. 
Мақсад йўқолиб бораётган қовун навла-
рини тиклаш, маҳсулотлар билан ички 
бозорни таъминлаш, экспорт ҳажмини 
ошириш ҳамда экспортбоп навларни яра-
тишда фойдаланиш учун селекцион база-
ни шакллантиришдир. 

Ҳар бир қарич ердан унумли ва оқило-
на фойдаланиш бугунги куннинг энг дол-
зарб масалаларидан бирига айланган. 
Давлатимиз раҳбари Андижон вилоятига 
ташрифи чоғида ғўза қатор ораларига 
соя экишни тавсия этди. Бу билан нафа-
қат ички бозоримиз маҳсулотлар билан 
таъминланади, балки мамлакатнинг экс-
порт салоҳияти ҳам ортади. Шунинг учун 
илмий марказ тасарруфидаги институт-
ларда ерлардан мақсадли фойдаланиш 

бўйича ҳам бир қатор илмий ва амалий 
ишлар амалга оширилиши натижасида 
бир гектар майдондан олинадиган соф 
фойда ҳажми йилдан-йилга ортиб бор-
моқда. 

— Ўсимликлар генетик ресурслари 
илмий-тадқиқот институтидаги ўсим-
ликлар генбанкида қандай илмий из-
ланишлар олиб борилмоқда?

— Мазкур институтда турли оила, тур 
ва туркумдаги маданий ва ёввойи ўсим-
ликларнинг 50 мингга яқин тури сақла-
нади. Ушбу материаллардан қишлоқ 
хўжалигининг исталган йўналиши билан 
шуғулланувчи илмий олим дастлабки се-
лекцион ишлар учун материаллар олиши 
ва илмий ишларида ўзлари учун керакли 
йўналишда фойдаланиши мумкин. Маз-
кур генбанк нафақат Марказий Осиёда 
ягона, балки дунёдаги саноқли объект-
лардан ҳисобланади. Бу илм-фанимиз-
нинг улкан хазинасидир. Шунинг учун ҳам 
институт олимлари ҳар йили ушбу мате-
риалларни янгилаб бориш билан бирга, 
генбанкни бойитиш мақсадида экспеди-
циялар уюштириб, мамлакатимиз ёки 
хорижда ўсадиган ўсимликларни топиб, 
шу асосда фонд захирасини бойитиш ва 
янгилаш борасида изланишлар олиб бор-
моқда. 

— Қишлоқ хўжалигига инновацион 
технологияларни жорий этишда халқ-
аро ҳамкорлик муносабатлари қандай 
аҳамият касб этади?

— Давлатимиз раҳбарининг 2020 йил 
28 январдаги “Ўзбекистон Республикаси 
қишлоқ хўжалигини ривожлантиришнинг 
2020–2030 йилларга мўлжалланган ст-
ратегиясида белгиланган вазифаларни 
2020 йилда амалга ошириш чора-тадбир-
лари тўғрисида”ги қарори асосида ҳозир-
ги кунда ривожланган давлатлар ҳамда 
халқаро ташкилотлар билан ҳамкорлик 
алоқалари йўлга қўйилган. Жумладан, 
Корея Республикаси қишлоқ хўжалигини 
ривожлантириш администрацияси би-
лан имзоланган ўзаро манфаатли мемо-
рандумга биноан, шу кунга қадар қишлоқ 
хўжалиги соҳасида 10 дан ортиқ қўшма 
лойиҳа амалга ошириб келинмоқда. 
Сўнгги 3 йилда умумий қиймати 1,7 млн. 
АҚШ доллари бўлган қўшма илмий-ама-
лий лойиҳалар бажарилмоқда. Бундан 
ташқари, шоличилик илмий-тадқиқот 
институти ва Корея Республикасининг 
KOPIA халқаро маркази ўртасида “Шоли 
етиштириш технологиясини механиза-
циялаш йўли билан такомиллаштириш 
ва юқори ҳосил олиш” лойиҳаси бўйича 
иш олиб борилмоқда. Лойиҳа доираси-
да шоли кўчатини экадиган 2 та маши-
на ҳамда шоли  кўчатларини ўстиришга 

мўлжалланган 5500 та пластик кассета, 
1 дона шоли тегирмони ва кўчат етиш-
тиришга мўлжалланган иссиқхона жиҳоз-
лари олиб келинди. 

Шунингдек, Япониянинг Токио қиш-
лоқ хўжалиги ва технологиялар универ-
ситети билан имзоланган келишув нати-
жасида ҳозирги кунда шолининг тупроқ 
иқлим-шароитимизга мос бўлган, шўрга 
ва сувсизликка чидамли IRRI154, IRRI 
147 ва IR29 навлари синовдан ўтказил-
моқда. Натижа ижобий бўлса, респуб-
ликамизнинг шўр ерларида, жумладан, 
Қорақалпоғистон Республикаси, Бухо-
ро, Хоразм ва Сирдарё вилоятларида 
кенг жорий қилиш кўзда тутилган. Ўтган 
2019 йилда Въетнамдан шоличилик бў-
йича мутахассислар жалб қилиниб, Қо-
рақалпоғистон Республикаси ва Хоразм 
вилоятида бир ой давомида ўрганиш 
ва изланишлар олиб борилди. Ҳозирги 
кунда шоли етиштиришда Вьетнам таж-
рибасини қўллаш бўйича ишлар давом 
этмоқда. 

Хитой шоличилик институти билан 
ҳамкорликда қўшма шоличилик марка-
зини ташкил этишга киришилган. Ҳозир 
илмий марказ тизимидаги шоличилик 
илмий-тадқиқот институтидаги таъмир-
лаш ишларини август ойи охирида якун-
лаш режалаштирилган бўлиб, жорий 
йилнинг 4-чорагида Хитой ҳисобидан 
марказ учун зарур бўладиган қиймати 
80 минг АҚШ долларилик лаборатория 
жиҳозлари олиб келиниши мўлжаллан-
ган. Шунингдек, ушбу мамлакат Қишлоқ 
хўжалиги академияси Пахтачилик инс-
титути ва илмий марказимиз тизими-
даги Пахта селекцияси, уруғчилиги ва 
етиштириш агротехнологиялари илмий-
тадқиқот институти ўртасида имзолан-
ган келишувга асосан, умумий қиймати 
3,6 млн. АҚШ доллари бўлган қўшма 
пахтачилик лабораторияси ташкил эти-
лади. 

Президентимизнинг 2020 йил 4 март-
даги “Ўзбекистон Республикаси ва Туркия 
Республикаси ўртасида икки томонлама 
ҳамкорликни янада кенгайтириш ва мус-
таҳкамлаш чора-тадбирлари тўғриси-
да”ги қарорида белгиланган вазифалар  
бўйича ҳозир Туркиянинг ТИКА халқаро 
ташкилоти билан ҳам ҳамкорлик йўлга 
қўйилган. Жумладан, илмий марказ ти-
зимидаги Сабзавот, полиз экинлари ва 
картошкачилик илмий-тадқиқот институ-
тида қўшма ўқув марказини ташкил этиш 

 бўйича амалий ишлар олиб бориляпти. 
Бундан асосий мақсад мамлакатимиз 
қишлоқ хўжалиги, агрокластерлар хо-
димларини, фермерлар, ёш олим ва му-
тахассисларини ривожланган давлатлар 
тажрибаси билан таништириш, нафақат 
маҳсулот етиштириш, балки экишдан 
тортиб, экспортгача бўлган жараённи, 
маҳсулотларни қадоқлаш, халқаро ан-
дозаларга жавоб берадиган сертификат-
лаштириш ҳамда логистика соҳалари, 
маркетинг тадқиқотларни олиб боришни 
ўргатишдан иборат.

Беларусь, Қозоғистон, Япония, Озар-
байжон, Россия Федерацияси ва бошқа 
давлатлардан олиб келинган 200 дан ортиқ 
экин навлари ва турлари, жумладан, саб-
завот, соя, дон ва дуккакли, ноанъанавий 
экинлар илмий-тадқиқот институтлари таж-
риба майдонларида синаб кўрилмоқда. 

Германиянинг “GIZ” ҳамда Сабзавот, 
полиз экинлари ва картошкачилик ил-
мий-тадқиқот институти ва тадбиркорлик 
субъектлари билан биргаликда коопера-
ция шаклида умумий қиймати 380 минг 
АҚШ доллари бўлган қўшма илмий-ама-
лий лойиҳа амалга оширилди. Лойиҳа 
натижасида Франциядан келтирилган ба-
ҳорги ва кузги мавсумда картошканинг 10 
хил нави синаб кўрилди. Унинг доираси-
да уруғлик картошкани сақлашга мўлжал-
ланган музлаткич омбори, ёмғирлатиб 
суғориш қувватига эга бўлган ускуналар 
ва чипс цехи ўрнатилди. Картошкадан қў-
шилган қиймат занжирини яратган ҳолда 
чипс маҳсулотларини ишлаб чиқариш ре-
жалаштирилган. 

Умуман олганда, илмий марказ аг-
рар соҳаси тараққий этган 20 дан ортиқ  
давлат билан халқаро алоқаларни йўлга 
қўйган. Бу соҳа олимларининг чет эллик 
ҳамкасблари билан тажриба алмашиши-
да қўл келмоқда. Айтайлик,  2015 йилда 
38 нафар илмий ходим малака ошириш 
мақсадида чет элга борган бўлса, 2019 
йилда юздан ортиқ ходимимиз ўз билим-
ларини хорижий тажрибалар асосида бо-
йитиб келди. 

Хуллас, илмий марказ ва илмий-тад-
қиқот институтларимиз олимлари кела-
жакда нуфузли халқаро ташкилотлар 
билан ҳамкорликни кенг йўлга қўйиш 
борасида ҳам муайян ишларни амалга 
оширмоқда.

 “Янги Ўзбекистон” мухбири 
Соҳиба МУЛЛАЕВА суҳбатлашди.

СОҲА ТАРАҚҚИЁТИНИ БЕЛГИЛАЙДИ
ИЛМИЙ ТАД+И¯ОТ  ВА ХАЛ+АРО /АМКОРЛИК

Лойиҳа натижасида Франциядан келтирилган баҳорги ва кузги мавсумда картошканинг 
10 хил нави синаб кўрилди.4 2020 йил 9 июль, 126-сон

ЖАРАЁН

Ўзбекистон Республикаси Президентининг “Жаҳон банки иштирокида “Ўзбекистонда коронавирус COVID-19 инфекциясига 
қарши шошилинч чоралар кўриш” лойиҳасини амалга ошириш чора-тадбирлари тўғрисида”ги қарори қабул қилинди

Қарор билан “Ўзбекистонда коронавирус COVID-19 инфекциясига қарши 
шошилинч чоралар кўриш” лойиҳаси параметрлари тасдиқланди.

Лойиҳанинг мақсади

Лойиҳанинг умумий қиймати

106 757,1 минг долларни 
ташкил этади. 

Соғлиқни сақлаш ва Молия 
вазирликлари Халқаро 
тараққиёт уюшмасининг 
(ХТУ) кредитидан мақсадли 
фойдаланиш ҳамда лойиҳани 
самарали амалга ошириш 
учун масъул ҳисобланади.

ХТУ кредитидан самарали 
фойдаланишни мониторинг 
қилиш Вазирлар 
Маҳкамасининг тегишли 
котибияти томонидан амалга 
оширилади.

Лойиҳа доирасида 
тиббиёт муассасаларининг 
моддий-техник базасини 
мустаҳкамлаш учун сотиб 
олинадиган тиббий буюм, 
тиббий техника ва жиҳозлар 
рўйхати тасдиқланади.

Лойиҳа доирасидаги 
маблағлар ҳисобидан 
ишсизлик бўйича 
нафақаларнинг манзилли 
ажратилиши таъминланади.

Ўзбекистонда коронавирус инфекциясига 
қарши шошилинч чоралар кўриш учун 
соғлиқни сақлаш тизимини мустаҳкамлаш, 
карантин тадбирлари амал қилиши даврида 
кам таъминланган оилалар ва ишсизларга 
вақтинчалик нафақалар бериш тизимини 
кенгайтиришдан иборат. 

Ҳуқуқий ахборот телеграм канали маълумотлари асосида тайёрланди.



— 2020 йил 21 сентябрда СамДУнинг 
600 йиллик юбилейини нишонлаш так-
лифи юртимиздаги олий таълим муас-
сасалари ва хорижий мамлакатларнинг 
етакчи олимлари томонидан қўллаб-
қувватланиб, тарихчи, манбашунос ва 
бошқа олимларимизнинг қарийб йигир-
ма йиллик тадқиқотлари, ўтказилган бир 
қатор халқаро илмий конференциялар 
муҳокамалари маҳсулидир, — дейди  
Рустам Холмуродов. — Ўзбекистон таъ-
лим тизими шаклланиши ва ривожлани-
шини миллий маданиятимизнинг ўрта 
асрлардаги ютуқлари ва ўша даврлар-
даги мадрасалар — олий таълим муас-
сасалари тарихи билан боғлаш таълим 
соҳасида кенг қамровли ислоҳотларнинг 
бир кўриниши бўлиб, унинг натижалари 
ёшларимизни ватанпарварлик ҳамда ил-
мий-маданий меросимизга фахр-ифти-
хор руҳида тарбиялашга хизмат қилади. 

Бутун дунё мусулмон мамлакатла-
ридан диний ва дунёвий билим олиш 
истагидаги инсонларнинг Шарқ мада-
ниятининг Хоразм, Бухоро, Самарқанд, 
Тошкент, Фарғона каби кўҳна марказла-
рига интилганликлари ҳам тарихий ҳа-
қиқат. Имом Бухорий, Имом Мотуридий, 
Баҳоуддин Нақшбанд сингари мутафак-
кирларнинг ижтимоий-фалсафий қараш-
лари, ал-Хоразмий, ал-Беруний, Ибн 
Сино, ал-Фарғоний, Мирзо Улуғбек каби 
қомусий олимларнинг аниқ ва табиий 
фанларга доир бебаҳо илмий мерослари 
жаҳон бозорида Хитой билан рақобат қи-
лувчи Самарқанд қоғозида битилиб, Буюк 
ипак йўли орқали Шарқ ва Ғарб мамла-
катларига тарқалиши дунё тамаддуни 
ривожида катта ва  муҳим роль ўйнаган. 

— Айтинг-чи, юртимиз ҳудудида қади-
мий олий таълим даргоҳларининг шаклла-
ниш жараёнлари нималарга асосланган?

— Тарихий манбаларга кўра, Ўрта 
Осиёда энг қадимги даврлардан фаолият 
юритган билим масканлари — мадраса-
лар ўз даврининг олий таълим муассаса-
си, яъни университетлари мақомида бўл-
ган. Бу даргоҳларда илмий  салоҳиятда 

ниҳоятда юксак даражаларга эришган 
олимлар, мутафаккирлар тўпланган ва 
уларнинг фаолият юритишлари учун бар-
ча шарт-шароитлар яратиб берилган. 

Мусулмон мамлакатларидан фарқли 
ўлароқ, Европа мамлакатлари черков 
ёки бошқа диний марказлар негизида 
ташкил этилган дастлабки билим маскан-
ларини университетларга айлантириб, 
уларнинг ёшини белгилашда ўша диний 
марказларнинг очилиш санасини қабул 
 қилганлар.

Ғарбнинг ўнлаб университетлари ўз 
тарихини қадимги даврларга боғлайди ва 
ғурур билан: “Биз фалон асрнинг фалон 
йилида ташкил топганмиз”, деб фахрла-
нади. Биз эса ҳанузгача “1918 йилдан 
олий маълумотли бўла бошлаганмиз”, 
деб камтарлик қиламиз. Ваҳоланки, таш-
кил этилишини қадимги даврларга боғ-
лайдиган ўша Ғарб университетлари ҳам 
айнан биздагидек шаклланиш тарихига 
эга. 

Буюк Британиядаги дунёга таниқли 
Оксфорд университети ўз тарихини 1096 
йил, яъни мамлакат руҳонийлари ўз хо-
димларига таълим бериш учун мактаб 
ташкил этган давр билан белгилайди. 
Оксфорд университетидан ажралиб чиқ-
қан Кембридж университети тарихи 1209 

йилдан бошланади ва бу масканда ҳам 
диний билимлардан ташқари математи-
ка, фалсафа, мантиқ каби дунёвий фан-
лар ҳам ўтилган. Университет ва унинг 
ҳузурида коллежлар ташкил этишда чер-
ковнинг ҳиссаси катта бўлган. Рим папа-
си Иоанн XXII 1318 йилда Кембридж таҳ-
силгоҳига университет мақомини берган. 

Францияда катта шуҳрат қозонган 
Сорбонна университетининг фаолияти ва 
ном олиши унинг асосчиси Франция қиро-
ли Сен Луиснинг ишончли вакили ва пири 
Роберт де Сорбондан бошланган. 1257-
1258 йилларда асос солинган Сорбон 
коллежи тез орада машҳур диншунослик 
факультетига айлантирилган. XVII асрда 
кардинал Ришелье томонидан қайта таъ-
мирланган, 1791 йилдаги инқилоб туфай-
ли ёпиб қўйилган, 1801 йилда “Артистлар 
ательеси” бўлган Сорбоннада 1821 йил-
дан яна ўқитиш йўлга қўйилган. 

Дунёда энг машҳур  ҳисобланган Гар-
вард университетига 1636 йилда ҳомий 
Жон Гарвард томонидан асос солинган 
ва у ўз фаолиятини дин арбобларини 
тай ёрлашдан бошлаган. XVIII асрдан 
унинг фан дастурлари аста-секинлик би-
лан  дунёвийлашиб борган ва XIX асрнинг 
охирига келиб, АҚШнинг асосий илмий-
маданий марказига айланган.

Германиядаги Хайдельберг универ-
ситети 1386 йил 18 октябрда “Муқаддас 
руҳ” черковида очилиш маросимини ўт-
казган. Германиядаги Мюнхен (1472),  
Даниядаги Копенгаген (1473), Швецияда-
ги Уппсала (1477 йили архиепископ Якоб 
Ульфсон томонидан ташкил этилган), 
Шотландиядаги Абердин (1593) универ-
ситетлари ҳам дастлаб кичик-кичик семи-
нариялар, диний ўқув юртлари шаклида 
ташкил этилган. 

Европанинг гранд университетлари 
ҳам айрим сабабларга кўра, вақти-вақти 
билан ўз фаолиятини тўхтатиб,  муайян 
муддатдан сўнг яна давом эттирган. 
XIV-XV асрлардан бошлаб жамиятда 

ижтимоий-иқтисодий муҳитнинг тубдан 
ўзгаришига, хусусан, қишлоқ хўжалиги 
ва саноатнинг ривожланишида кескин 
бурилиш ясай бошлаган дунёвий фанлар 
негизида универсал таълим масканла-
ри — университетлар алоҳида академик 
таълим даргоҳлари сифатида фаолият 
кўрсата бошлаган.

Эътироф этиш жоизки, ҳали Евро-
па мамлакатларида илм-фан, мада-
ният марказлари шаклланиб улгурмаган 
даврларда мусулмон мамлакатларида 
“Донишмандлар уйи” (Бағдод, 820 йил), 
“Дорул ҳаким” (Қоҳира, 1005 йил), “До-
рул ҳикма ва маориф” (Урганч, 1004 йил) 
каби йирик таълим-маърифат масканла-
ри фаолияти дунёга машҳур бўлган.

Араб дунёсидаги энг йирик ал-Азҳар 
университети 988 йилда ташкил топган 
деб ҳисобланади. У дастлаб мавжуд 
масжид ҳовлисида ташкил этилган, ис-
ломнинг шиа йўналишидан таълим бе-
рувчи мактаб бўлган. Ўз тарихида кўплаб 
ислоҳотларни бошидан кечирган ушбу 
масжид-мадраса кейинчалик сунна таъ-
лимининг энг йирик мактабига айланган 

ва XIX асрнинг охирларидан бошлаб 
бу олий таълим муассасасининг ҳозир-
ги университет мақомига ўтиш жараёни 
бошланган.

Туркиядаги энг қадимий ва ҳозир энг 
етакчи таълим муассасаларидан бири 
— Истанбул университети фаолиятининг 
бошланиш тарихи 1453 йил бўлиб, у 3 та 
мадраса (Аё-София, Зейрек, Саҳни Се-
ман) негизида 1933 йилга қадар мадра-
са мақомида фаолият юритган. Шу йили 
Мустафо Камол Отатуркнинг фармонига 
кўра, Истанбул университетига айлан-
тирилган. Султон Меҳмет Фотиҳнинг 
таклифига кўра, Аё-София мадрасаси-
га Мирзо Улуғбекнинг шогирди, машҳур 
астроном, Самарқанддаги Улуғбек ра-
садхонаси мудири бўлган Али Қушчи 
1464-1474 йилларда мударрислик қил-
ган. Бу мадрасанинг ўқув дастурига аст-
рономия, математика, геодезия каби дун-
ёвий фанларнинг киритилгани тарихий 
манбаларда қайд этилган. Самарқанд 
олий педагогика институтининг биринчи 
профессорлари, таниқли ўзбек фило-
лог олимлари Абдурауф Фитрат ва Ғози 
Олим Юнусов 1909 - 1913 йилларда шу 
мадрасада таълим олган. 

Келтирилган маълумотлардан кўриниб 
турибдики, дунёдаги машҳур  универси-
тетлар илк фаолиятларини жамиятнинг 
диний таълим ва маънавий билимга бўл-
ган эҳтиёжини қондириш мақсадида таш-
кил қилинган. Аста-секин бу мактабларда 
диний таълимот билан бир қаторда дунё-
вий билимлар бериш ҳам йўлга қўйилган.

 — Самарқанд давлат университети-
нинг тарихи тўғрисида маълумот бер-
сангиз. Мазкур таълим даргоҳи шаклла-
нишига туртки бўлган омиллар ҳақида 
тўхталсангиз.

— Ўз сарҳисобини IX-XII асрларда 
бошлаган юртимиз мадрасаи олияла-
ри тарихимизнинг турли даврларида — 

Мирзо Улуғбек мадрасаи олиясида талабаларга дастлабки дарсни  
1420 йил 21 сентябрда Шамсиддин Муҳаммад Хавофий ўтган.  

Унда 90 нафардан ортиқ толиби илм қатнашган. Маърузада Мирзо Улуғбек ва Қозизода  
Румий ҳам ҳозир бўлган. 5НИГОҲ

 гоҳида равнақ топган, гоҳида дин, хурофот 
ва бошқа кучлар таъсирида инқирозга 
 учраган.

Тарихий манбаларда қайд этилишича, 
X асрнинг охирига келиб, Самарқандда 
17 та мадраса фаолият юритган. Булар 
орасида олий мадраса мақомига эгалари 
ҳам бўлган. IX-X асрларда улуми ақлия — 
дунёвий илмлардан риёзиёт, астрономия 
соҳасида самарқандлик машҳур олим-
лардан Муҳаммад ибн Аҳмад ас-Самар-
қандий фаолият кўрсатган. Бу аллома 
865-866 йилларда Самарқандда астроно-
мик кузатишлар олиб борган ва ўзининг 
“Зижи” (юлдузлар жадвали)ни яратган. 
Демак, бу даврда “Зиж” яратиш учун ил-
мий қурилма — расадхона ва унга дахл-
дор асбоб-ускуналар ҳам бўлган. Машҳур 
олим яратган бу “Зиж” кейинчалик Қоҳи-
радаги расадхонада фаолият кўрсатган 
Абул Ҳасан ас-Садафий (1009 йилда ва-
фот этган) томонидан эътироф этилиб, 
шу олимнинг қаламига мансуб “Зиж ал-
кабир ал-Ҳакимий” китобига киритилган.

ХI – ХII асрда яшаб ижод этган насаф-
лик (ҳозирги Қарши шаҳри), кейинчалик 
Самарқандга келиб, қорахонийлар ҳукм-
ронлиги даврида барпо этилган Иброҳим 
Тамғачхон мадрасасида мударрислик 
қилган аллома Аҳмад Насафий ўзининг 
“Матлаъ ан-нужум ва мажмаъ ал-улум” 
асари (бу асар 2015 йилда Тошкентда чоп 
этилган) асосида талабаларга дарс ўтган. 
Бу ўринда олим-мударрис ўз устозлари 
ҳақида маълумот берар экан, Абу Али 
Ҳусайн ал-Ҳақоний номини тилга олади 
ва унинг Самарқанддаги Амир гузарида 
жойлашган илк мадрасанинг мударриси 
эканини айтади. Бундан кўринадики, Аҳ-
мад Насафий шу пайтгача  Самарқандда-
ги илк  мадраса номини олган Иброҳим 
Тамғачхон мадрасасидан ҳам олдинроқ 
барпо этилган Работи Ғозиён мадрасаси 
ҳақида маълумот берган бўлиши мумкин.

Темур ва Темурийлар Ренессанси 
даврида Мовароуннаҳр ва Хуросонда, 
хусусан, пойтахт Самарқандда илм-фан, 
маданиятнинг янгидан шаклланиши ва 
ривожланиши Амир Темур ҳамда унинг 
набиралари Мирзо Улуғбек, Муҳаммад 
Султон номлари билан боғлиқ. Соҳиб-
қирон Амир Темур ўз салтанати пойтах-
тининг ҳар жиҳатдан мукаммал ва шону 
шуҳратли бўлишига алоҳида эътибор 
берган. Бу ҳол таълим тизими муассаса-
лари бўлмиш олий мадрасалар қуриш, 
уларни етук алломалар, мударрислар 
билан таъминлашда ҳам яққол кўзга таш-
ланади. Кейинчалик бу ишлар Соҳибқи-
роннинг набираси буюк астроном Мирзо 
Улуғбек томонидан кенг кўламда ривож-
лантирилди. Унинг жаҳонга машҳур ил-
мий кашфиётларини майдонга келтирган 
олий мадраса ва расадхона ўз даврининг 
Шарқу Ғарбга шуҳрат таратган универси-
тети ва илмий-тадқиқот институти бўлди. 

Мирзо Улуғбек 1420 йилда таъсис эт-
ган мадраса ўзининг кўлами, салоҳияти 
ва олий мақоми билан Шарқда жуда тез 
шуҳрат қозонди. Бу мадраса бошқа олий 
мадрасалардан даврининг турли фан со-
ҳаларини қамраб олиши, олиб борилган 
илмий ишлар кўламининг ниҳоятда кенг-
лиги ва оламшумуллиги, дунёвий илм-
ларнинг ўқитилиш даражаси, олимлари-
нинг машҳурлиги билан алоҳида ажралиб 

турарди. Мирзо Улуғбек қурдирган олий 
мадраса ўзининг бетакрор ва нодирлиги, 
унинг қошида қурилган расадхонаси ва 
пештоқига чизилган етти иқлим харитаси, 
иншоотнинг Самарқанддаги бошқа бино-
лардан улуғворлиги билан ҳам машҳур 
эди.

XV асрнинг 20-йилларида Самарқанд-
да Улуғбек раҳбарлиги ва раҳнамолигида 
турли фанлар соҳасида шуҳрат топган 
олимлар олий мадрасада йиғилишиб, 
“Дорул ҳикмат” (“Донишмандлар уйи”) 
номи билан ўз даврига хос академия —
университет ташкил қилдилар. “Дорул 
ҳикмат” олимлари риёзиёт, илми ҳайъат, 
ҳандаса, жуғрофия, тарих, илми нужум, 
тиббиёт, мусиқа, мантиқ, аруз (шеърият), 
илми ҳисоб, теология, ҳадис, фиқҳ, адаб, 
илми ҳикмат, илми калом, араб тили 
каби фанларнинг турли соҳаларида но-
дир асарлар яратган ва мана шу фанлар 
олий мадрасада ўқитилган ҳам. Биргина 
Улуғбек мадрасасида 100 дан ортиқ чет 
мамлакат ва шаҳарлардан (улар мадра-
санинг 50 та ҳужрасида яшаб, таҳсил ол-
ганлар) ҳамда Самарқанд шаҳри ва унинг 
яқин атрофидаги ҳудудлардан келган бир 
неча ўнлаб толиби илмларга ўз даври-
нинг таниқли ва юксак салоҳиятли 70 дан 
ортиқ мударрис-олими таълим-тарбия 
берган.

Алишер Навоийнинг замондоши, та-
рихчи олим, шоир Зайниддин Восифий 
(1486-1566) ўзининг “Бадоеъ ул-вақоеъ” 
(“Гўзал воқеалар”) асарида Улуғбекнинг 
Самарқандда барпо этган мадрасаи 
олиясига мударрис тайинлаш билан боғ-
лиқ бир лавҳани тасвирлаган. Унда кел-
тирилишича, Мирзо Улуғбек мадрасаи 
олиясида талабаларга дастлабки дарсни 
1420 йил 21 сентябрда Шамсиддин Му-
ҳаммад Хавофий ўтган. Унда 90 нафар-
дан ортиқ толиби илм қатнашган. Маъру-
зада Мирзо Улуғбек ва Қозизода Румий 
ҳам ҳозир бўлган. Бизнингча, худди шу 
кунни, яъни 1420 йилнинг 21 сентябрини 
мадрасаи олияда ўқув йилининг ва мад-
раса фаолиятининг бошланиш санаси, 
деб ҳисоблаш ўринли.

Улуғбек мадрасасининг шон-шуҳрати 
Европада ҳам юқори даражада қадрлан-
ган. ХVIII асрда яшаган буюк француз 
мутафаккири Вольтер Мирзо Улуғбек 
мадрасаи олиясининг мақомини универ-
ситетдан юқори қўйган ва уни академия 
деб атаган. Самарқанднинг, шу жумла-
дан, Мирзо Улуғбекнинг жаҳон илм-фани 
ва маданияти тараққиётига қўшган буюк 
ҳиссаси эътирофи сифатида “Шарқда 
Самарқанд — Ғарбда Рим” ибораси бе-
жиз тарқалмаган.

Мадрасалар тарихини мукаммал ўр-
ганган таниқли адабиётшунос олим, ака-
демик Ботирхон Валихўжаевнинг ўринли 
таъкидлашича: “Самарқанд давлат уни-
верситети Мирзо Улуғбек мадрасаи олия-
сининг бевосита вориси бўлиб, унинг таъ-
сис этилиш тарихи ҳам Улуғбек мадрасаи 
олиясининг таъсис этилиш тарихи (мило-
дий 1420 йил)га бориб тақалади”.

Илмий тадқиқотлар, тарихийлик, ман-
бавийлик, маданиятимиз тарихида мад-
раса — университет тизими даврлар ке-
симида таълимнинг Самарқанд заминида 
узлуксиз давомийлигига асос бўлди. Бу — 
Самарқанд давлат  университети  Мирзо 

Улуғбек асос солган мадрасаи олиянинг 
меросхўр давомчиси, деб ҳақли хулоса 
чиқаришга ҳуқуқий асосдир. 

XX аср бошида собиқ совет ҳукумати 
Самарқанднинг қадимги илмий ва мада-
ний салоҳиятини, хусусан, Маҳмудхўжа 
Беҳбудий, Абдулла Авлоний, Абдурауф 
Фитрат, Садриддин Айний, Ҳамза Ҳа-
кимзода Ниёзий, Абдулла Қодирий, Аб-
дулҳамид Чўлпон каби зиёлиларнинг 
матбуотда тўхтовсиз чиқишларини эъти-
борга олиб, ўша вақтда республика пой-
тахти бўлган Самарқандда 1920 йили 
икки йиллик педагогик йўналишдаги олий 
ўқув юртини очиш ҳақида қарор қабул 
қилди. Шундай қилиб, Самарқанд давлат 
университетининг янги мақомда шаклла-
нишига дастлабки асос яратилди. Уни-
верситетда маҳаллий илмий-педагог хо-
димлардан Абдурауф Фитрат, Ғози Олим 
Юнусов, П.Солиев, М.Саиджонов ва бош-
қа кўплаб олимлар дарс берганлар. Янги 
мақомдаги олий таълим муассасаси про-
фессор-ўқитувчиларининг аксариятини 
мамлакат олий мадрасаларида таҳсил 
олган муаллимлар ташкил этар эди.

1927 йили бу ўқув муассасаси Самар-
қанд педагогика академиясига айланди. 
1930 йилда эса ушбу ўқув даргоҳи Ўз-
бекистон педагогика институти, ниҳоят, 
1933 йили Ўзбек давлат университети 
деган ном олди. 1960 йилдан эътиборан, 
Самарқанд давлат университети деб 
номланди. 

Мустақиллик йилларида амалга оши-
рилаётган ислоҳотлар, қўлга кирити-
лаётган ютуқлар Самарқанд тарихида, 
хусусан, Самарқанд давлат универси-
тети тақдирида ҳам ғоятда муҳим роль 
ўйнади. Дунё таълим тизимининг илғор 
технологияларини ўқув-тарбия жараё-
нига татбиқ этиш билан биргаликда, бу 
қутлуғ масканда маънавий-маърифий, 
илмий-педагогик соҳаларда анъаналар 
давом эттирилмоқда ва бу анъаналар 
Самарқандда замонавий университет 
моделининг яратилишига беминнат хиз-
мат  қиляпти.

“Янги Ўзбекистон” мухбири
 Лутфулла СУВОНОВ суҳбатлашди.

САМАР+АНД ДАВЛАТ УНИВЕРСИТЕТИ — 
МИРЗО УЛУFБЕК МАДРАСАИ 
ОЛИЯСИНИНГ ВОРИСИ

Мирзо Улуғбек 
қурдирган олий мадраса 
ўзининг бетакрор ва 
нодирлиги, унинг 
қошида қурилган 
расадхонаси ва 
пештоқига чизилган 
етти иқлим харитаси, 
иншоотнинг 
Самарқанддаги бошқа 
бинолардан улуғворлиги 
билан ҳам машҳур эди.

XV асрнинг 20-йилларида 
Самарқандда Улуғбек 
раҳбарлиги ва раҳнамолигида 
турли фанлар соҳасида 
шуҳрат топган олимлар 
олий мадрасада йиғилишиб, 
“Дорул ҳикмат” 
(“Донишмандлар уйи”) 
номи билан ўз даврига хос 
академия — университет 
ташкил қилдилар.

Бошланиши 1-бетда



Адиблар хиёбонидаги ўйлар

КИМ ЎЗНИ КАРАМ ИЧРА
 МО/ИР +ИЛУР...

Мумтоз ва замонавий луғатлар, ис-
лом динига оид маърифий масалалар 
баён қилинган китобларда афв, афу, 
афув (арабча сўз) Аллоҳ таолонинг 
гўзал исмларидан бўлмиш асмои ҳус-
надан бири, яъни афв қилувчи ҳамда 
гуноҳдан ўтиш, кечириш, кечирим, узр 
каби луғавий маъноларни ва бирини 
вазифасидан бўшатмоқ, четлаштирмоқ 
сингари кўчма маъноларни билдириши 
ҳақида маълумот берилган. Тузукларда 
ва дидактик характердаги китобларда 
эса афв алоҳида фалсафий, диний, 
ахлоқий, сиёсий, ҳуқуқий тушунча, 
институт, фазилат ҳамда ҳукмдорлар 
одати эканлиги махсус боб, фаслларда 
шарҳланган. Шариатда эса афв жазо 
турларини афв билан алмаштириш, 
интиқом олмаслик, узрини қабул қилиш 
деб таъриф берилган. Ушбу таърифу 
ҳолатга шариат амрига ундовчи Навоий 
ижодидан кўплаб мисоллар келтириш 
мумкин. 

Доимо ҳимматли бўлган Навоий 
“Хамса” достонларида ёзган барча 
ҳамд ва наътлари ва “Муножот”лари-
да афв мавзусига алоҳида эътибор 
қаратган. Агар унинг афвни изоҳлаган, 
тушунтирган байтларига диққат қилсак, 
анъанавий равишда улусга Аллоҳнинг 
афву бахшиши қиёматгача борлигини 
айтиб, кейин у Муҳаммад соллалло-
ҳу алайҳи васаллам фаолияти билан 
боғлаб, ўзининг фалсафий, дидактик 
характердаги қимматли фикрларини 
маҳорат билан баён қилган. Жумладан, 
бундай поэтик баённинг бетакрор наму-
насини “Садди Искандарий”даги “Му-
ножот”ида ҳам ўқиймиз. Меърож воқеа-
сини тасвирлар экан, тасвирда Тангри 
таоло Муҳаммад соллаллоҳу алайҳи 
васаллам воситасида ҳам бандалар-
нинг гуноҳини афв қилишини бадиий 
ифодалаган ва афву карамли бўлишда 
ҳам пайғамбар макорим ул-ахлоқ соҳи-
би эканлигини эслатиб, уни васф этиб, 
Аллоҳга “во уммато” деб қилган илти-
жоларига ишора қилиб, қуйидагича ба-
диий талқин қилган : 

Бу янглиғ карамдин расули амин,
Сени этмиш ул акрам ул-акрамин.
Агар афв бирла карам будурур,
Бори халқнинг журми маъфудурур.

Янги Ўзбекистоннинг 
ўзига хос жиҳатларидан 
бири мамлакатимизда 
афв институтининг 
жорий қилиниши бўлди, 
яъни Президентимиз 
Ўзбекистон давлатчилиги 
тарихида биринчи марта 
афв институтини ҳаётга 
татбиқ этди. Адиблар 
хиёбонида Темурийлар 
Уйғониш даврининг улуғ 
шоири ва амири Алишер 
Навоийнинг муҳташам 
ҳайкали пойида 
туриб, унинг “Садди 
Искандарий” достонида 
бу ҳақда битган олтин 
битикларини эсладик ва 
уларни мазкур мақолада 
баён қилишга ҳаракат 
қилдик.

Буробия РАЖАБОВА, 
Ўз ФА Ўзбек тили, адабиёти 
ва фольклори институти 
катта илмий ходими, 
филология фанлари 
номзоди

Ўз навбатида, улуғ шоир, Қодир эгам, 
хато қилганларни ҳисобга олма, қилган 
гуноҳларига лойиқ жазолама, чексиз 
саховатинг билан гуноҳларини кечсанг, 
Сен Навоийдан ҳам афву карамингни 
дариғ тутма, дея “Муножот”ни қалбни 
юмшатувчи, юракка қувват берувчи эзгу 
тилак, катта умид билан халқона оҳанг-
да бундай якунлайди:

Хато айлаганни ҳисоб айлама, 
Хатосиға лойиқ азоб айлама.

Алишер Навоий “Садди Исканда-
рий” достонининг XLIV бобини “Афв 

фазилатидаким...” деб номлаган ва ма-
ҳорат билан афв институтини карам, 
бахшиш каби маънодош сўзлари билан 
қўллаб, 51 байтда бадиий талқин қил-
ган. Демак, достоннинг ушбу бобини 
маълум маънода достон аввалида кел-
ган ҳамду наът, “Муножот”ларнинг ман-
тиқий давоми, деб баҳоласак тўғри бў-
лади, чунки Навоий ушбу бобни ёзишни 
маънавий бир эҳтиёж деб билганини, 

ўз Искандар(образ)ининг тасвирини 
афвкор шоҳ сифатида ҳам гўзал чиз-
гиларда кўрсатишни истаганини сезиш 
мумкин. Достоннинг сюжети якка қаҳра-
мон — шоҳ Искандар образини очишга 
қаратилган бўлса-да, Навоий мазкур 
боб сарлавҳасида гуноҳ дастидан қўли 
бошда, оёғи лойда бўлган мужримлар 
— айбдорлар, овворалар образларини 
топиб яратганки, мужрим, оввора сўз-
ларини отлашган сифатда ишлатган 

ва шоҳ афвидан умидвор оввораларни 
ўқувчига шундай таништиради: “...ҳай-
рат зулумотидағи оввораларни карам 
шамъи раҳнамойлиғи била ул водийи 
ҳалоктин чиқарурлар ва ул тийралик-
тин аларға ҳеч бушмас”. Мулоҳаза 
қилсак, мужрим, овворалар образи боб 
ичида учрамайди, аммо ушбу образлар 
ўрнида бобда даҳо санъаткор гуноҳ-
кор, гунаҳ аҳли, асир, гуруҳеки шакли-
да қўллаган. 

Мутафаккир шоир бобда афвни анъ-
анавий “авфу карам” тарзида қўллаб, 
мурожаат усулидан унумли фойдала-
ниб, бир томондан, тарихда ўтган ва ўз 
замонида ҳукмрон бўлган шоҳларнинг 
жами маъносида “бирав” гумон олмоши 
номи остида эслатади, иккинчи томон-
дан эса замон ва вақт шоҳларига муро-
жаат қилгандек бўлади. Улуғ шоирнинг 
мурожаату насиҳатларини қуйидагича 
тасниф қилишимиз мумкин. 

Навоий боб аввалидаёқ қайси шоҳ 
давлат бошқарувида афв, карам, бах-
шишни ўзига қоида қилиб олса, у шоҳ-
ларнинг муҳтарами, фарди, жавонмар-
ди дея алоҳида васф қилган:

Биров шаҳлар ичра эрур муҳтарам —
Ки, бўлғай анинг даъби афву карам.
Ангадур жаҳон аҳлидин фардлиғ
Ки, ойини бўлғай жавонмардлиғ.

Улуғ шоир бобда афвни жавонмард-
лик ва сахийликнинг белгиси деб та-
раннум қилар экан, нафақат шоҳу улуғ-
лар, балки оддий, “кичкина” одамлар 
ҳам афвни ўзларига одат қилиб олиш-
ларини истаганини айтган. Ўрни би-
лан афв, карам, бахшишни ўзига одат 
қилиб олган шахс гуноҳкор тавба қи-
либ, узр сўраса, узрни зое қилмасдан, 
гуноҳидан ўтиши лозимлигини тушун-
тирган. У матнда маҳорат билан гуноҳ 
лойи бирикмасини ишлатган, гуноҳкор 
гуноҳ лойига ботган бўлса, афв қилув-
чи унинг қўлидан ушлаб, гуноҳ лойидан 
чиқармоғи кераклигини алоҳида тас-
вирда ёзган. Қизиғи шундаки, мазкур 
тасвирда ҳам биз ҳақни сўзловчи улуғ 
Навоийнинг ўзини топгандек бўламиз. 

Навоий бобда узр 
сўраш йўлининг икки 
турини тилга олади, 
яъни айбдор — оввора 
ўз гуноҳига тўғридан-
тўғри ўзи иқрор бўлиши 
мумкин ёки у элу юрт 
ҳурматига сазовор 
бўлган шахсларни 
восита қилиб, ўз узри, 
тавбасини билдириши 
лозимлигини ва 
ҳукмдорнинг амру 
фармонига бўйин 
эгиши шартлигини 
айтган. Бундай ҳолатда 
айбдорнинг гуноҳидан 
кечмоқ кераклигини 
у юмшоқлик билан 
ёзганки, гўё ушбу 
тасвирлар бизга 
Навоийнинг тажрибаси 
ва феълидан сўзлагандек 
бўлади.

 Даҳо шоир бобда мароқ билан шоҳ-
ларга насиҳат қилишда давом этар 
экан, жамиятда мавжуд бўлган турли 
гуруҳлар, ижобий ва салбий кучлар ҳа-
қида алоҳида тўхталади ҳамда шоҳни 
қадимий ва халқона ҳикматга — “Ўзинг-
га раво кўрмаганни, ўзгага ҳам раво 
кўрма”, дея огоҳликка чақиради. Гуноҳ-
корга жазо турларини қўллашда шоҳга 
Аллоҳнинг ердаги сояси эканлигини 
эслатиб, уни ҳушёрликка ундаб, бундай 
шоҳ байтларни яратган:

Агар афвнинг бўлса гунжойиши, 
Гуноҳ аҳлиға етса бахшойиши.
Улус узра, эй бандаким, шоҳсен,
Неча сўз эшитгил, гар огоҳсен.

У бобда гуноҳкорга жазо турини қўл-
лаш қонун ва сиёсат юзасидан тўғри 
бўлса ҳам, айрим ҳолларда “Куч — адо-
латда” деган шоҳнинг ўз фуқаролари 
учун кўрсатган асл йўли — афв, карам, 
бахшиш, мурувватдир, афвли бўлиш 
яхшиликларнинг манбаидир, деб ту-
шунтиришни сўз муддаоси деб билган.

“Эл нетиб топгай мениким...” дея 
давлат бошқарувида 35 йил қизғин ва 
хайрли фаолият олиб борган амири 
кабир Навоий бобда ўлим жазосини 
қўллашда ниҳоятда шошмаслик зарур-
лигини уқтирган, гуноҳкор деб топилган 
овворанинг ишини жиддий ўрганиш, 
тафтиш этиш муҳимлигини айтган, у 
ушбу лавҳада ҳар доимгидек оналар-
нинг образини ёдга олган ва лавҳада 
мазлум оналар аҳволини, руҳиятини, 
табиий ҳуқуқларини ҳаётий мисоллар 
билан чуқур таҳлил қилган:

Ани кўрким, ул зори мазлум ано,
Неча кўрди ҳифзида ранжу ано.

Ўз тажрибалари асосида “овора”лар-
ни кечиришнинг хайри, савоби, офияти 
тўғрисида достоннинг бош қаҳрамони 
шоҳ Искандар образи мисолида ҳукм-
дорлар ойини, тўраси, тузуги, қоидаси 
эканлигига урғу берган. Боб хулосасида 
уларни огоҳликка, шафқатга чақирган 
ҳамда афвни қўллаган ҳукмдорларни 
оламнинг ва ўз даврининг Искандари 
дея шарафлаган: 

Бу нав ўлса кимда карам жавҳари, 
Бугун улдур офоқ Искандари. 

Улуғ шоир бобни “Кимки, афв, ка-
рам, бахшиш бобида маҳорат кўрсатса, 
афв ва карам ҳам унга ўз фазилатини 
сочғусидур, афвда ажойиботлар, завқ-
лар, ҳикматлар кўпдир”, дея кўтаринки 
руҳда тамомлаган:

 
Ким ўзни карам ичра моҳир қилур,
Карам ўз ҳавосини зоҳир қилур. 

Ўз асарларида ҳаётнинг гултожи ин-
сон, тирикликнинг ўзи бахт эканлигини 
тараннум қилишдан чарчамаган улуғ 
шоир ушбу бобда зиндонга ташлаш ёки 
ўлим жазоси каби оғир жазо турларига 
улуғ амир, давлат ва жамоат арбоби си-
фатида ҳам ўзининг муносабатини очиқ 
билдиришга интилган, аммо шариатда 
афв қилинмайдиган масалаларга эса 
бобда тўхталмаган.

Темурийлар 
Ренессансининг машҳур 
мураббий ва муқаввийси 
ҳамда мунаққиди 
сифатида ҳам баъзи 
ижодкорларга баҳо берар 
экан, ҳатто уларнинг 
ижодида ёритилган афв 
борасидаги фикрлари 
баён этилган байтларга 
алоҳида эътибор 
қаратганини, “яхши 
воқеъ” дея эътироф 
қилганини кўрамиз. 

Буюк сўз санъаткорлари ўз асар-
ларида афвни юксак фазилат, яхши-
лик, саховат тимсоли, раҳм-шафқатга 
ундаш сифатида бадиий талқин қил-
ган. Уларнинг беқиёс намуналарини 
Навоийдан сўнг Адиблар хиёбонидан 
ҳайкаллари ўрин олган Бобур, Абдулла 
Авлоний каби адиблар ижодида ҳам уч-
ратиш мумкин.

 Бобур ўзининг қомусий асари 
“Бобурнома”да яқинлари, беку ума-
роларини қайта тарбиялаш нияти-
да уларнинг гуноҳидан ўтиб, туркий 

 ҳукмдорларга хос бўлган тўққиз марта-
гача авфни қўллаш қоидасини қўлла-
гани ҳақидаги муҳим тарбиявий аҳа-
миятга молик тарихий маълумотларни 
битиб қолдирган. Жумладан, шоҳона 
илтифот билан: “... Аму ёқасида келиб, 
бизга қўшилғали андин эътиборроқ ва 
ихтиёрроқ киши йўқ эди ҳар сўз деса, 
ҳар иш қилса, сўз анинг сўзи эди, иш 
анинг иши эди,” деб таърифлаган Боқи 
Чағониёнийнинг ўн бир гуноҳини ўн 
бир мартагача шафқат кўрсатиб, афв 
қилгани ва ҳаддидан ошган, афвнинг 
завқидан бенасиб, маърифатсиз бек-
нинг эса у ато этган ўн бир афвларнинг 
қадрига етмагани ҳақидаги кузатувла-
рини очиқ билдириб, шундай ёзади:  
“...Манга айттуриб йиборибтурким, 
шарт қилиб эдиларким, тўққуз гуноҳ 
мендин содир бўлмағунча сўрмағай-
лар. Мен Мулло Бободин ўн бир гуно-
ҳини бирар-бирар хотирнишон қилиб 
айтиб йибордим. Мулзам бўлди”. 

Маърифатпарвар Абдулла Авлоний 
Шайх Саъдий Шерозийга эргашиб ёз-
ган “Туркий гулистон ёхуд ахлоқ” (1914) 
асарида яхши хулқларнинг ўттиз беш-
тасига алоҳида сарлавҳа ажратиб, мах-
сус тўхталади, жумладан, афвга ҳам: 
“Афу деб кечирмакни айтилур ... афу 
яхши хулқларнинг афзали, инсоният-
нинг акмалидур. Ҳақ афу қилувчиларни 
суяр. Ўзи ҳам афу ва мағфират қилув-
чидир. Нўширавон: “Бир гуноҳкорни 
афу қилмакда қандай лаззат олганим-
ни ҳеч кимга айтмайман”, — демиш”. 
У хулосани қиссадан ҳисса шаклида 
дидактик характердаги байтлар билан 
якунлаган.

 Хулоса шуки, Алишер Навоий барча 
асарларида афв, карам, бахшиш усу-
лига бефарқ эмаслигини у ёки бу дара-
жада бадиий талқин қилган. У ўзининг 
айни мавзудаги битикларида ҳукмдор-
ларни афв қоидасини қўллашга чақир-
ган, мужрим ва оввораларга эса умид 
берган. Аммо “Садди Искандарий”да 
афв институтига, тушунчасига алоҳи-
да боб ажратиб, афв ҳақидаги ўзининг 
назарий-сиёсий, ҳуқуқий қарашларини, 
орзу-ўйларини тизимли равишда поэ-
тик талқин қилганки, ушбу бобни улуғ 
шоир ҳамда давлат ва жамоат арбоби 
Амир Алишер Навоийнинг афв ҳақида-
ги умидлари ва назариясининг бадиий 
ифодаси дейишимиз мумкин.

Буюк сўз 
санъаткорлари 
ўз асарларида 
афвни юксак 
фазилат, 
яхшилик, саховат 
тимсоли, раҳм-
шафқатга ундаш 
сифатида бадиий 
талқин қилган. 
Уларнинг беқиёс 
намуналарини 
Навоийдан 
сўнг Адиблар 
хиёбонидан 
ҳайкаллари 
ўрин олган 
Бобур, Абдулла 
Авлоний каби 
адиблар ижодида 
ҳам учратиш 
мумкин.

